
ᒍ
ᑎ
ᖓ ᐃᒪᓕᕆᔩ ᑦ  ᐱᓇᓱᐊ ᕐᓂᖏᑦ ᓇᑭᑦ  ᐱᓯᒪᓂᖏᑦ

ᐃᒪᓕᕆᔩᑦ ᐱᓇᓱᐊᕐᓂᖏᑦ ᐱᒋᐊᖕᖓᓯᒪᔪᖅ 2016-ᖑᑎᓪᓗᒍ
ᐱᓇᓱᐊᖃᑎᖃᕐᓱᑎᒃ ᑲᖏᕐᓱᐊᓗᑦᔪᐊᒥᐅᓂᒃ (ᓄᓇᕕᒻᒥ), ᖃᐅᔨᓴᕐᑎᓂᓪᓗ
(ᑯᐯᒃ ᐃᓕᓐᓂᐊᕕᕐᔪᐊᖓᓂ ᐱᓯᒪᔪᓂᒃ ᑐᕈᐊ-ᕆᕕᐊᕐ-ᒥ).
ᑲᖏᕐᓱᐊᓗᑦᔪᐊᒥᐅᑦ ᐃᓱᒫᓗᒋᔭᖃᕐᓯᒪᔪᑦ ᐊᑦᔨᒌᖕᖏᑐᓂᒃ ᓄᓇᕐᔪᐊᒥ
ᐱᓯᒪᔪᓂᒃ (REE) ᐅᔭᕋᓐᓂᐊᓃᑦ ᐱᓇᓱᐊᕐᑕᐅᕙᓪᓕᐊᓯᑎᓪᓗᒋᑦ ᐃᒣᑦ
ᐳᕐᑐᓂᕐᓴᕆᐊᖏᓐᓂ ᑲᖏᕐᓱᐊᓗᑦᔪᐊᑉ ᑰᖓᓂ. ᑲᖏᕐᓱᐊᓗᑦᔪᐊᑉ ᑰᖓ
ᐃᖃᓗᓐᓂᐊᕕᐅᓲᖅ, ᐆᒪᔪᕐᓂᐊᕕᐅᓲᖑᑦᓱᓂ ᑲᑎᖃᑎᒌᕝᕕᐅᓲᖑᑦᓱᓂ
ᓄᓇᓕᒻᒥᐅᑦ ᐱᒋᐊᖕᙰᒍᒪᓯᒪᔪᑦ ᐊᑕᑯᑖᑦᑐᓴᒥᒃ ᓄᓇᓕᐅᑉ
ᐊᕙᑎᓕᒫᖓᓂᒃ ᖃᐅᔨᓴᕐᓂᒥᒃ ᓄᐊᑦᓯᓗᑎᒃ ᖃᓄᐃᖕᖏᒪᖔᑕ
ᐊᕙᑎᖏᑦ ᓱᕐᕋᑕᐅᓚᐅᕋᑎᒃ ᐅᔭᕋᓐᓂᐊᓂᕐᓄᑦ ᐃᒣᑦ ᓯᓚᑖᓕᒫᖓᑕᓗ
ᖃᓄᐃᖕᖏᓯᐊᕐᓂᖓ ᐃᒣᑦ ᐊᕙᑎᖏᓐᓂ.

ᐋ ᕐᕿᓯᒪᒍᓯᖓ ᑐᕌᒐᖏᓪᓗ

ᐱᓇᓱᐊᖃᑎᒌᓐᓂᑯᑦ ᓄᓇᓕᒻᒥᐅᑦ ᖃᐅᔨᓴᕐᑏᓗ ᓄᐃᑦᓯᔪᕕᓃᑦ ᓱᑯᐃᔦᓃᑦ
ᓄᓇᒥ ᒪᙯᓐᓂᒥᒃ ᐃᓚᐅᖃᑦᑕᓂᐊᕐᑎᓗᒋᑦ ᐃᓅᓱᑦᑐᐃᑦ, ᐃᓄᒻᒪᕇᑦ,
ᓄᓇᓕᒻᒥᐅᑦ ᖃᐅᔨᒪᔪᓪᓚᕆᖁᑎᖏᑦ ᐊᒻᒪᓗ ᖃᐅᔨᓴᕐᑏᑦ.
ᐊᑎᓕᐅᕐᑕᐅᔪᕕᓂᖅ ᐃᒪᓕᕆᔩᑦ (“ᐃᒪᕐᒥ ᖃᐅᔨᓴᕐᑏᑦ”) ᐃᓅᓱᑦᑐᓄᑦ
2016-ᖑᑎᓪᓗᒍ ᐃᓚᐅᔪᕕᓂᕐᓄᑦ, ᓄᓇᒥ ᒪᙯᓐᓃᑦ
ᖃᐅᔨᒪᔭᐅᓪᓚᕆᑦᑐᓂᒃ ᐊᑐᓲᑦ ᐃᒣᑦ ᖃᓄᐃᓕᖓᓂᖏᓐᓂᒃ ᖃᐅᔨᓴᕐᓱᑎᒃ
ᐊᒻᒪᓗ ᐊᕙᑎᑦᑎᓅᓕᖓᔪᓂᒃ ᑲᒪᒋᐅᕐᓴᓂᕐᒥᒃ ᐃᓅᓱᑦᑐᓂᓪᓗ
ᑲᔪᖏᕐᓭᓂᕐᒥᒃ ᓄᓇᒥ ᓱᑯᐃᔦᓂᕐᓅᓕᖓᔪᓂᒃ.

ᑕᒪᒃᑯᐊ ᓄᐃᑕᑎᑦᓯᔪᑦ ᐃᒪᓕᕆᔩᑦ ᓄᓇᒥ ᓱᑯᐃᔦᓃᑦ ᑐᕌᒐᓪᓚᕆᖏᓐᓂ
ᐃᓕᓐᓂᐊᓂᕐᒨᓕᖓᔪᓂᒃ, ᖃᐅᔨᓴᕐᓂᒥᒃ ᐊᒻᒪᓗ ᓄᓇᓕᒻᒥᒃ, ᐃᓚᐅᑎᓪᓗᒋᑦ
ᐃᓅᖃᑎᒌᑦᓯᐊᕋᓱᐊᕐᓃᑦ. ᓱᑯᐃᔦᓃᑦ ᓄᓇᒥ ᒪᙯᓐᓂᑯᑦ ᑐᕌᒐᓪᓚᕆᐅᕗᖅ
ᑕᒪᒋᓐᓄᑦ ᐱᓇᓱᐊᕐᑕᐅᔪᓄᑦ ᐊᓂᒎᑎᑦᓯᐊᓂᒃᑯᑦ ᐊᒻᒪᓗ
ᐱᓇᓱᐊᖃᑎᒌᑦᓯᐊᓂᒃᑯᑦ ᓱᑯᐃᔦᓂᕐᒥᒃ ᐊᒻᒪᓗ ᓱᑯᐃᔦᓃᑦ
ᐃᓕᓐᓂᐊᑕᐅᕋᑦᓴᖏᑎᒍᑦ ᐱᓇᓱᐊᕐᑕᐅᓂᖓ.

ᓄᓇᒥ ᓱᑯᐃᔦᓂᖅ : ᐃᒪᓕᕆᔩ ᑦ ᓄᑲᖓ (ᑐᖓᓕᐊ )

ᓵᓚᖃᕐᓯᒪᔪᖅ 2018-ᖑᑎᓪᓗᒍ ᐅᑭᐅᕐᑕᑐᒥ ᐃᑦᔭᕋᑦᓴᓯᐊᖑᖁᑎᐅᓂᕐᐸᐅᓱᓂ,
ᓄᓇᒥ ᓱᑯᐃᔦᓂᖅ ᓄᑖᖑᔪᖅ ᐱᓇᓱᐊᕐᑕᐅᕆᐊᖕᖓᓚᐅᕐᑐᕕᓂᖅ ᐃᓅᓱᑦᑐᐃᑦ
ᑲᑎᒪᔨᐊᐱᖏᓐᓄᑦ ᐱᓇᓱᐊᖃᑎᖃᕐᓱᑎᒃ ᖃᐅᔨᓴᕐᑎᓂᒃ. ᑐᕌᒐᓪᓚᕆᖓ
ᓄᐃᑦᓯᓂᖅ ᓄᓇᒨᓕᖓᔪᓂᒃ ᑲᒪᖃᑎᒌᓐᓂᒥᒃ ᖃᐅᔨᓴᕐᑏᓗ ᓄᓇᓕᒻᒥᐅᓗ
ᓱᑯᐃᔦᖃᑎᒌᑦᓯᐊᖁᓪᓗᒋᑦ. ᓄᓇᒥ ᓱᑯᐃᔦᓃᑦ ᒪᙯᓐᓃᑦ ᓄᐃᓕᐅᒥᑎᑦᓯᔪᕕᓂᖅ
ᐅᑭᐅᕐᑕᑐᒥ ᐱᕈᕐᑐᓕᕆᓂᕐᒥᒃ, ᐃᓚᐅᑎᓪᓗᒋᑦ ᐅᑭᐅᒥ ᐱᕈᕐᑐᓕᕆᓂᖅ ᐊᒻᒪᓗ
ᐃᒪᕐᒥ ᐱᕈᕐᑐᓕᕆᓂᖅ, ᑐᖕᖓᕖᑦ ᓄᓇᓕᒻᒥᐅᓄᑦ ᐊᐱᕐᓲᑎᐅᓚᐅᕐᑐᕕᓃᑦ
ᐊᕐᕌᒍᐃᑦ ᐊᒥᓲᓕᕐᑐᑦ. ᑕᒪᓐᓇ ᐱᓇᓱᐊᕐᑕᐅᔪᖅ ᐃᓅᓱᑦᑐᓂᒃ ᐱᕕᖃᕐᑎᓯᓲᖅ
ᒪᙯᓐᓂᒥᒃ, ᓱᑯᐃᔦᓂᕐᒥᒃ ᐃᓕᓐᓂᐊᓱᑎᒃ ᐊᒻᒪᓗ ᐃᓄᒻᒪᕆᓐᓂᒃ
ᐃᓕᑦᓯᕕᖃᕐᓂᒥᒃ. ᐃᓅᓱᑦᑐᓂᒃ ᓄᓇᓕᓐᓂ ᐊᓯᖏᓐᓂᒃ ᐱᓯᒪᔪᓂᒃ
ᐃᓚᐅᑎᑦᓯᒍᓐᓇᓯᓲᖅ ᒪᙯᓐᓂᒥᒃ ᓄᓇᒥ, ᐃᓚᐅᖃᑕᐅᓂᕐᒥᓗ
ᑕᕐᕋᓕᔮᓕᐅᕐᑕᐅᓂᒃᑯᑦ. ᑐᕌᒐᐅᒻᒥᔪᖅ ᓄᓇᓕᓐᓂᒃ ᐊᓯᖏᓐᓂᒃ
ᐃᓚᐅᒍᒪᓕᕐᑎᓯᓂᕐᒥᒃ ᓇᒻᒥᓂᒃ ᐱᓇᓱᐊᕋᑦᓴᒥᒃ ᓄᐃᑦᓯᒐᓱᐊᕐᓂᑯᑦ
ᑐᕌᒐᕆᒍᒪᔭᒥᓂᒃ.

ᐃᒪᓕᕆᔩᑦ ᓄᓇᒥ ᓱᑯᐃᔦᓂᖅ

ᐃᒪᓕᕆᔩᑦ ᓄᓇᒥ ᓱᑯᐃᔦᓂᖅ

ᐃᓅᓱᑦᑐᓂᒃ ᐱᑐᑦᓯᒪᑎᑦᓯᓂᖅ
ᐊᓯᖏᓐᓄᑦ ᓄᓇᓕᓐᓄᑦ ᓄᓇᕕᐅᑉ
ᐃᓗᐊᓂ

ᐊᐅᑲ ᐋᖃ

ᖃᐅᔨᓴᕐᓂᖅ ᑲᖏᕐᓱᐊᓗᑦᔪᐊᑉ ᑰᖓᑕ
ᐊᕙᑎᖏᓐᓂᒃ ᐋᖃ ᐊᐅᑲ

ᐃᓕᓐᓂᐊᓂᖅ ᐊᑦᔨᒌᖕᖏᑐᓂᒃ
ᐃᓂᐅᔪᓂ (ᑕᓰᑦ, ᑰᑦ, ᐃᒪᕐᐱᖅ) ᐊᒻᒪᓗ
ᐅᑭᐅᖑᑎᓪᓗᒍ ᓄᓇᓕᕆᓂᖅ

ᐊᐅᑲ ᐋᖃ

ᓀᑦᑐᒥ ᑕᕐᕋᓕᔮᓕᐅᕐᓃᑦ
ᐊᐅᑲ ᐋᖃ

ᖃᐅᔨᒪᔭᐅᔪᑦᓴᓕᐅᕐᓂᖅ ᐃᒣᑦ
ᖃᓄᐃᓕᖓᓂᖏᓐᓂᒃ ᐋᖃ ᐊᐅᑲ

ᐃᑲᔪᕐᓂᖅ ᐊᓯᖏᓐᓂᒃ ᓄᓇᓕᓐᓂᒃ
ᓇᒻᒥᓂᒃ ᐱᓇᓱᐊᕋᑦᓴᓕᐅᒐᓱᐊᕐᑎᓗᒋᑦ ᐊᐅᑲ ᐋᖃ

ᐃᒪᓕᕆᔩ ᑦ  ᐅᕝᕙᓘᓐᓃᑦ  ᓄᓇᒥ ᓱᑯᐃᔦᓂᖅ

ᐃᓂᓪᓚᖓᑎᑦᓯᒍᑎ ᐊᑖᓃᑦᑐᖅ ᓄᐃᑕᑎᑦᓯᔪᖅ ᓀᓪᓕᑎᕐᓯᒪᔪᓂᒃ ᐃᒪᓕᕆᔩᓪᓗ

ᓄᓇᒥ ᓱᑯᐃᔦᓃᓪᓗ ᑐᖕᖓᕕᖏᓐᓂᒃ.

ᐃᒪᓕᕆᔩᑦ ᓄᓇᒥ ᒪᙯᓐᓃᑦ 2 0 1 9  

ᐅᐱᕐᖔᖑᑎᓪᓗᒍ 2019-ᒥ, ᓱᑯᐃᔦᓃᑦ ᓄᓇᒥ ᒪᙯᕝᕕᒥ ᐊᑑᑎᔪᕕᓂᖅ ᔪᓓ 3-ᒥ 9-
ᒧᑦ. ᒪᙯᕝᕕᓕᕕᓃᑦ ᑌᑲᓂᑦᓭᓇᖅ 2016-ᒥ ᐊᒻᒪᓗ 2018-ᒥ ᒪᙯᕝᕕᐅᔪᕕᓂᕐᒥᒃ,
ᓇᐹᕐᑐᓕᒻᒥ ᐱᖏᓐᓂᒃ ᐊᕙᑎᓕᒫᖓ ᖁᐊᔭᐅᑎᖃᕐᓱᓂ. 2017-ᒥ ᒪᙯᕝᕕᐅᔪᕕᓂᖅ
ᙯᕐᑐᖅ ᐃᓂᑭᓗᐊᕐᑐᕕᓂᐅᒻᒪᑦ ᐃᓄᐃᑦ ᐊᒥᓲᓗᐊᕐᑎᓗᒋᑦ (36 ᐃᓄᐃᑦ).

ᐃᓕᒌᓈ ᕐᑎᑐᑦ ( 3 6  ᐃᓄᐃᑦ )  

11 ᐃᓅᓱᑦᑐᐃᑦ
3 ᐱᐊᕃᑦ

6 ᒪᙯᑦᑎᓯᔩᑦ
1 ᐃᑲᔪᕐᑎ

2 ᐃᒐᔩᒃ

3 ᐃᓄᒻᒪᕇᑦ

7 ᖃᐅᔨᓴᕐᑏᑦ

2 ᑐᑭᒧᐊᕐᑎᓯᔩᒃ

1 ᐊᑦᔨᓕᐅᕆᔨ

ᓄᓇᓕᒻᒥ ᑐᑭᒧᐊᕐᑎᓯᔨᖏᑦ ᐃᓅᓱᑦᑐᓂᓪᓗ ᐃᑲᔪᕐᑏᑦ

ᑕᒡᒐᓂ ᐊᕐᕌᒍᒥ, ᐊᓃᑕ ᐋᓇᓈᒃ (ᓴᐅᒥᐊᓃᑦᑐᖅ ᐊᑦᔨᖑᐊᒥ) ᐊᒻᒪᓗ ᓲᓯ ᐋᓇᓈᒃ
(ᕿᑎᖓᓃᑦᑐᖅ ᐊᑦᔨᖑᐊᒥ) ᐱᓇᓱᐊᖃᑎᕕᓃᒃ ᐃᑲᔪᕐᑎᐅᓱᑎᒃ
ᑐᑭᒧᐊᕐᑎᓯᔨᐅᑦᓱᑎᓗ. ᑲᒪᑦᓯᐊᓱᑎᒃ ᐃᓅᓱᑦᑐᐃᑦ ᖃᓄᐃᖕᖏᓯᐊᕐᓂᖏᓐᓂᒃ,
ᐃᑲᔪᕐᓱᑎᒃ ᓱᖃᑦᓯᑎᑦᓯᓂᒃᑯᑦ ᐊᑐᐃᓐᓇᕈᕐᑏᖃᑦᑕᓱᑎᓪᓗ ᒪᙯᕝᕕᒥ ᓱᓂᐅᓛᕐᑐᓂᒃ.
ᐊᑐᐃᓐᓇᐅᓯᐊᕐᓂᖏᑦ ᐱᓇᓱᐊᕈᒪᓂᖃᕐᓂᖏᓪᓗ ᓴᐳᒻᒥᓂᖃᑦᓯᐊᓯᒪᔫᒃ ᐃᓘᓐᓈᒍᑦ.

ᐱᓇᓱᑦᑎᑖᕐᓯᒪᕗᒍᑦ ᐳᕆᐊᓐᑕ ᓭᓐᑐᐯᒥᒃ (ᑕᓕᕐᐱᐊᓂᑦᑐᖅ ᐊᑦᔨᖑᐊᒥ) ᐃᑲᔪᖁᑦᓱᒍ
ᐊᑐᐃᓐᓇᕈᕐᑏᓂᕐᒥᒃ 2019 ᓄᓇᒥ ᒪᙯᓐᓂᐅᔪᒥ, ᐱᒋᐊᕐᓂᖓᓂᒃ ᓈᓂᖓᓂᓪᓗ.
ᐱᓇᓱᑦᑎᒋᔭᐅᒻᒥᓱᓂ ᖃᔭᕆᐊᕐᒥᒃ ᐊᖁᕐᑎᐅᓱᓂ ᐃᑲᔪᕐᑎᐅᓱᓂ ᐅᓪᓗᑐᐃᓐᓈᑐᓂᒃ
ᐅᓯᔨᐅᑦᓱᓂ ᐃᓘᓐᓇᕗᓐᓂᒃ ᒪᙯᓯᐅᑎᒐᓚᓐᓂᓗ ᐱᖁᑎᓂᒃ ᐅᓯᓕᐅᑦᔨᖃᑦᑕᓱᓂ.
ᓇᑯᕐᑐᐸᐅᔮᓗᒃ ᐱᓇᓱᖃᑎᒋᑦᓱᒍ ᐃᑲᔪᕐᑐᕈᓱᑦᓯᐊᓱᓂ ᐊᑐᐃᓐᓇᐅᓯᐊᕐᓱᓂᓗ.

ᓇᑯ ᕐ ᒦᑕᐸᐅ ᔮᓗᕗ ᑦ
ᓇᑯᕐᒦᑕᐸᐅᔮᓗᕗᑦ ᐃᒐᔨᕆᓚᐅᕐᑕᕗᑦ ᑭᑎ
(ᑕᓕᕐᐱᐊᓂᑦᑐᖅ) ᐊᒻᒪᓗ ᐄᒪᓕ (ᓴᐅᒥᐊᓃᑦᑐᖅ) 
ᐱᓇᓱᐊᑦᓯᐊᓯᒪᓂᑯᖏᓐᓄᑦ ᓄᓇᒥ
ᒪᙯᓐᓇᐅᑎᓪᓗᒍ ᐃᒐᓯᒪᑦᓯᐊᖃᑦᑕᓚᐅᕐᒪᑏᒃ
ᒪᒪᕐᑐᐸᔮᓗᓐᓂᒃ ᐆᒻᒪᓇᕐᑐᓂᒃ ᒪᑭᑕᒍᑎᑦᓯᐊᓂᒃ
ᐃᓕᒍᓐᓇᓯᐊᓚᕿᑦᓱᑕ ᐊᓕᐊᓱᐊᑦᓱᑕᓗ
ᐊᓃᕐᓂᐅᑎᓪᓗᒍ! 

2019-ᒥ ᐃᓅᑉ ᓱᑯᐃᔦᓂᕐᒥᒃ ᐃᓕᓐᓂᐊᑎᑦᓯᓂᖓ ᒪᙯᕝᕕᒥ

ᐸᓐᓂᑑᖅ

"ᓕᓐ ᒣᒃ-ᖑᕗᖓ, ᐃᓅᓕᕐᓯᒪᕗᖓ ᐱᕈᕐᓴᓯᒪᑦᓱᖓᓗ ᐸᓐᓂᑑᒻᒥ, ᓄᓇᕘᒻᒥ.
ᐃᓕᓐᓂᐊᑎᐅᓯᒪᕗᖓ ᓄᓇᕘᑦ ᓯᕗᓂᑦᓴᕘᒻᒥ. ᐱᔭᕇᕐᓯᒪᕗᖓ ᐊᕐᕌᒍᒥ ᐊᑕᐅᓯᕐᒥ
ᐊᕙᑎᓕᕆᓂᕐᒥᒃ ᐃᓕᓐᓂᐊᓱᖓ, ᓄᓇᕗᒻᒥ ᓯᓚᑦᑐᓴᕐᕕᒥ ᐃᖃᓗᓐᓂ (ᓄᓇᕘᑦ)
ᐅᖓᓯᓪᓕᒋᐊᕐᓯᒪᔭᕋ ᐃᓕᓐᓂᐊᕕᑦᓴᕋ ᑐᖓᓕᐊᐊᕐᕌᒎᓛᕐᑐᒧᑦ ᐅᑭᐊᑦᓴᖅ 2020-ᒥ.
ᐊᓂᕐᕋᒦᓕᕐᖁᖓᐱᓇᓱᒐᖃᕐᓱᖓᐅᓪᓗᑕᒫᕐᓯᐅᑎᒥᒃ ᓄᓇᕘᑦ ᑲᕙᒪᒃᑯᖏᓐᓂᒃ.

ᐃᒪᓕᕆᔩᑦ ᐱᓇᓱᐊᕐᑕᐅᓂᖓᓂᒃ, ᐃᓅᑦᓱᖓ ᐃᓕᓐᓂᐊᑎᑦᓯᖃᑦᑕᓚᐅᕐᖁᖓ,
ᓱᖃᑦᓯᑎᑦᓯᖃᑦᑕᓱᖓ, ᐃᓕᑕᕐᓯᒋᐅᕐᓴᑎᑦᓯᓂᕐᒥᒃ ᓄᕗᔭᓂᒃ, ᓇᐹᕐᑐᐃᑦ
ᐅᑭᐅᖏᓐᓂᒃ ᖃᐅᔨᓴᕐᓂᒥᒃ, ᓯᕐᒥᓂᒃ ᖃᐅᔨᓴᕈᑎᑦᓴᓂᒃ ᓄᐊᑦᓯᓂᕐᒥᒃ, ᖁᐱᕐᕈᓂᓪᓗ
ᓄᐊᑦᓯᓱᑕ ᐃᑲᔪᕐᑏᓗ.

ᐃᓅᓱᑦᑐᐃᑦ ᐅᖄᖃᑎᒌᑦᓯᐊᖃᑦᑕᕋᓗᐊᕐᑎᓗᒋᑦ, ᐃᓕᑦᓯᓕᐅᒥᓯᒪᕗᖓ
ᐅᑕᕐᕿᒋᐅᕐᓴᓂᕐᒥᒃ ᖃᐅᔨᒻᒪᐅᒥᑦᓱᖓᓗ ᐱᒍᓐᓇᓯᑦᓱᖓ ᓯᕗᓕᒋᐊᒥᒃ ᒪᙯᓐᓂᖅ
ᐊᑑᑎᑎᓪᓗᒍ. ᐊᓕᐊᒋᓂᕐᐹᕆᓚᐅᕐᑕᕋ ᓯᕐᒥᓂᒃ ᓄᐊᑦᓯᓱᑕ ᖃᐅᔨᓴᐅᑎᑦᓴᓂᒃ
ᐊᒻᒪᓗ ᖁᐱᕐᕈᓕᕆᒋᐊᒥᒃ ᖁᐃᓇᕆᔭᒃᑲᓂᒃ ᓄᐊᑦᓱᒋᑦ. ᐊᓕᐊᒋᔭᖃᒻᒪᕆᓚᐅᕐᖁᖓ
ᐃᓄᒻᒪᕇᑦ ᐅᓂᒃᑳᑐᐊᕐᑕᖏᓐᓂᒃ ᐊᒻᒪᓗ ᑲᑕᑦᔭᖃᑎᖃᕐᓱᖓ ᐊᓃᑕᒥᒃ,
ᐃᓄᓕᕆᔨ."

ᓕᓐ ᒣᒃ, ᐊᕙᑎᓕᕆᓂᕐᒥᒃ ᐃᓕᓐᓂᐊᑎ 2019
ᐸᓐᓂᑑᕐᒥᐅᖅ, ᓄᓇᕗᑦ

ᓱᖃᑦᓯᑎᑕᐅᓯᒻᒥᓱᑕ
ᐱᕈᕐᑐᓕᕆᓂᒃᑯᑦ
ᐃᓕᑕᕐᓂᐊᓱᑕ ᐱᖓᓱᓂᒃ
ᐱᕈᕐᑐᓂᒃ 10 ᒥᑕᓂᒃ
ᑕᑭᓂᓕᒻᒥᒃ ᐊᒻᒧᑦ ᖁᒻᒧᓗ
ᓯᒃᑭᑕᐅᑉ ᐃᓗᐊᓂ, ᓇᐹᕐᑐᐃᑦ
ᑕᑭᓂᖏᑦ ᓱᕐᖄᑎᕐᓱᒋᑦ
ᓱᕐᖄᑎᕈᑎᕐᒧᑦ ᖃᑦᓯᓂᓪᓗ
ᐅᑭᐅᖃᕐᒪᖔᑕ ᖃᐅᔨᓴᕐᓱᒋᑦ
ᑭᓯᑦᓱᒋᑦ ᐱᕈᕐᐸᓕᐊᓂᕕᓂᖏᑦ. 
ᓂᐱᓕᐅᕆᑦᓱᑕᓗ ᐃᓅᓱᑦᑐᐃᑦ
ᐊᐱᕐᓲᔭᕐᑎᓱᒋᑦ ᒪᙯᖃᑕᐅᔪᐃᑦ
ᐃᓓᓐᓇᖏᓐᓂ ᑌᒪ ᓄᓇᖕᖑᐊᒥ
ᐊᓪᓚᒋᐅᕐᓴᑎᑦᓯᓱᑕ, 
ᐃᕐᖃᐅᒪᒋᔭᒥᓂᒃ ᑰᒻᒥᒃ
ᓄᓇᖕᖑᐊᓕᐅᕐᑎᓱᒋᑦ. 
ᐃᓄᒻᒪᕇᑦ ᐅᓐᓄᓴᒃᑯᑦ
ᐅᓂᒃᑳᓯᒻᒥᓱᑎᒃ. 

ᓱᕐᖄᑎᕐᓱᒋᑦ ᐃᒣᑦ ᐱᐅᓯᖏᓐᓂᒃ
ᐃᒥᕐᑕᓱᑕᓗ ᑰᒻᒥ ᐱᓯᒪᔪᒥᒃ
ᖃᐅᔨᓴᕐᑕᐅᓛᕐᑎᓗᒋᑦ
ᖃᐅᔨᓴᕐᕕᒥ. ᓕᓐ ᒣᒃ
ᐃᓕᓐᓂᐊᑎᑦᓯᔨᒋᑦᓱᕈ ᖃᓄᖅ
ᓇᐅᑦᓯᑐᐃᒋᐊᖃᕐᒪᖔᑦᑕ, ᑌᒪ
ᑭᖑᓂᖓᓂ, ᐱᖕᖑᐊᓯᒻᒥᓱᑕ
ᓱᓇᑐᐃᓐᓇᓂᒃ
ᕿᓂᕐᑕᐅᖁᔭᓂᒃ ᕿᓂᕐᓱᑕ
ᐊᑐᕐᓱᒋᑦ ᐊᓯᐅᒪᒌᒃᑯᑏᑦ
(GPS) ᐃᓕᑦᓯᒍᑎᕆᑦᓱᒍ
ᓯᓚᐅᑉ ᐱᐅᓯᖓᑕ
ᓱᕐᕋᑕᐅᓯᒪᓂᖓᓂᒃ. 
ᐃᓕᒻᒥᓱᑕ ᖁᐱᕐᕈᐊᕈᕐᓂᒃ
(ᖁᐱᕐᕈᐊᕈᐃᑦ, ᐅᖁᕐᑌᑦ) 
ᓄᓇᒥᐅᑕᕐᓂᒃ. 

ᐊᐅᓪᓚᓯᒪᕗᒍᑦ ᔪᓓ 3-
ᖑᑎᓪᓗᒍ ᓄᕗᔭᕐᑎᓗᒍ. 
ᑐᑉᐱᑎᕐᓱᑕ
ᕿᑎᕋᓕᕇᖑᑎᓪᓗᒍ, 
ᐅᓐᓄᕈᒥᑕᕐᓱᑕ
ᐱᖕᖑᐊᒐᓛᑦᓱᑕᓗ
ᐅᓐᓄᓴᒃᑯᑦ.

ᐅᓪᓗᒃ 1         ᐅᓪᓗᒃ 2           ᐅᓪᓗᒃ 3

ᓱᑯᐃᔦᓂᖃᕐᑎᖏᑦᓱᒋᑦ ᐅᓪᓗᒥ. 
ᖁᖓᓰᓕᑕᓂᒃ
ᓄᔭᑉᐱᕇᒃᑯᑎᓂᒃ
ᑕᐅᑦᑐᐊᕆᑦᓱᑕ ᑌᒪ
ᓴᕐᕙᑲᓪᓚᓕᐊᕐᓱᑕ
ᐅᓪᓗᕈᒥᑕᕆᐊᕐᑐᓱᑕ. 
ᒪᙯᑦᑎᓯᔩᑦ
ᐊᓐᓇᐅᒪᒐᓱᐊᕐᓂᒥᒃ
ᓱᖃᑦᓯᑎᑦᓯᓱᑎᒃ ᕿᑎᕋᓕᕇᒃᑯᑦ, 
ᓱᕈᔪᑦᑎᓗᒍ. ᐃᓅᓱᑦᑐᐃᑦ
ᐃᓕᓐᓂᐊᑎᑕᐅᑦᓱᑎᒃ
ᐱᑎᑦᓯᓕᐅᕐᓂᒥᒃ ᖃᕐᔪᖏᓐᓂᓗ, 
ᐃᓪᓗᓕᐅᕐᓂᒥᒃ ᓇᐹᕐᑐᓕᒻᒥ
ᐊᒻᒪᓗ ᕿᔪᓐᓂᒃ ᐁᔪᖓᔪᓂᒃ
ᐃᑭᑦᓯᒋᐅᕐᓴᓂᕐᒥᒃ ᐃᑯᐊᓚᒥᒃ. 
ᒪᙯᓐᓂᐅᑉ ᕿᑎᕐᕋᖓᓂ
ᒪᙯᓯᒪᓕᕋᑦᑕ
ᐃᕐᖃᐅᒪᓂᖃᕐᓱᑕ ᑌᒪ
ᐲᖕᑰᖕᖑᐊᓯᒻᒥᓱᑕ.

ᐅᓪᓗᒥ ᐱᒋᐊᖕᖓᐅᑎᖃᕐᓱᑕ
ᕿᓂᕐᓂᑯᑦ ᓴᐅᓂᖃᖕᖏᑐᓂᒃ
(ᖁᐱᕐᕈᓂᒃ
ᓴᐅᓂᖃᖕᖏᑐᓂᒃ) ᐃᒪᐅᑉ
ᐊᕐᖃᖓᓂᒥᐅᑕᓂᒃ
(ᑎᓂᓐᓂᒥᐅᑌᑦ). ᖁᐱᕐᕈᓂᒃ
ᓄᐊᑦᓯᓱᑕᓪᓗ
ᖁᐱᕐᕈᓂᐊᕈᑎᓄᑦ. 
ᐃᓂᓪᓚᑎᕆᓯᒻᒥᓱᑕ
ᐃᓕᑕᕐᓂᐊᓱᒋᓪᓗ
ᑎᓂᓐᓂᒥᐅᑌᑦ ᖁᐱᕐᕈᐃᓗ. 
ᓱᕐᖄᑎᕐᓱᒋᑦ ᐃᖃᓗᑦᑕᕕᓃᑦ
ᓄᓗᐊᕐᓄᑦ, ᖃᐅᔨᓴᕈᑎᑦᓴᓂᒃ
ᑎᒍᓯᕕᒋᑦᓱᒋᑦ (ᓯᐅᑎᖏᑦᑕ
ᓴᐅᓂᖏᑦ, ᐃᕐᕋᕕᖏᑦ). 
ᐃᒪᕐᒥᒃ ᖃᐅᔨᓴᕈᑎᑦᓴᓂᒃ
ᐃᒥᕐᑕᓱᑕ ᑌᒪ
ᐱᖕᖑᐊᕋᓚᑦᓱᑕ ᐅᓐᓄᑯᑦ. 

ᑭᖑᓪᓕᐹᓕᕈᑎᕗᓐᓂᒃ, 
ᓯᕐᒥᓂᒃ ᖃᐅᔨᓴᕈᑎᑦᓴᓂᒃ
ᓄᐊᑦᓯᓱᑕ ᑌᒪ
ᐃᒪᑦᓯᐊᓕᐅᕈᑎᑦᓴᒥᒃ
ᓴᓇᐅᒐᕐᓱᑕ. ᐊᓪᓚᓯᒻᒥᓱᑕ
ᐊᖏᔪᒥᒃ ᓄᓇᖕᖑᐊᒥᒃ
ᐊᑕᐅᑦᓯᑯᑦ ᐃᑲᔪᕐᑎᖃᕐᓱᑕ
ᐃᓄᒻᒪᕆᓐᓂᒃ
ᒪᙯᑦᑎᓯᔨᓂᓪᓗ. 
ᐅᒃᑯᐊᓯᕈᑎᕗᓐᓂᒃ ᐊᑐᕐᓱᑕ
ᐃᑯᐊᓚᔪᓕᐅᓂᐊᓕᕋᑦᑕ
ᐃᓄᒻᒪᕆᕗᑦ
ᐅᓂᒃᑳᑐᐊᕐᑎᓗᒋᑦ. 
ᐅᓪᓗᖓᓂ 7-ᒥ, ᐸᕐᓀᓱᑕ, 
ᐅᑎᓂᐊᓕᕋᑦᑕ ᓄᓇᓕᒻᒧᑦ. 

ᐅᓪᓗᒃ 4           ᐅᓪᓗᒃ 5           ᐅᓪᓗᒃ 6 - 7

ᐅᓂ ᒃ ᑳ ᑐ ᐊ ᕐ ᑕ ᐅ ᔪ ᕕᓃ ᑦ :

ᓱᕈᓯᖅ ᑕᐅᑐᖕᖏᑐᕕᓂᖅ ᐱᐅᓕᔭᐅᔪᕕᓂᖅ ᑑᓪᓕᒧᑦ (ᓲᓯ)

ᓂᕕᐊᕐᓯᐊᖅ ᓇᕐᑐᕋᓕᒻᒧᑦ ᑎᒍᔭᐅᓚᐅᕐᑐᕕᓂᖅ (ᓲᓯ)

ᐅᓂᒃᑳᑐᐊᖅ ᐃᓕᓴᐱ ᓛᐸᑐᐊᒥᐅᖅ (ᓱᓯ)

ᐊᖑᑎ ᐃᖃᓘᓐᓚᒥᓘᒥᒃ ᐃᓅᓪᓚᒥᓘᒥ ᑕᑯᔪᕕᓂᖅ ᑰᑦᔪᐊᓕᐊᕋᓱᐊᕐᓱᓂ (ᓯᐊᕋ ᐹᓴ)

ᕿᔪᕐᑕᓂᕕᓃᑦ ᑲᖏᕐᓱᐊᓗᑦᔪᐊᒥ (ᓘᑲᓯ)

ᐃᓄ ᒻᒪᕇᑦ ᐅᓂ ᒃ ᑳᑐᐊ ᕐᓂᖏᑦ

ᐊᓕᐊᓇᖃᑦᑕᓚᐅᔪᖅ ᒪᕐᕈᕕᑦᓱᑕ ᐅᓐᓄᓴᒃᑯᑦ ᐅᓂᒃᑳᑐᐊᕐᑐᓂᒃ ᐃᓄᒻᒪᕆᓐᓂᒃ
ᑐᓵᑦᓱᑕ. ᐅᓪᓗᖓᓂ 3-ᒥᒃ, ᓯᐊᕋ ᐹᓴ ᐋᓇᓈᒃ ᐊᒻᒪᓗ ᓲᓯ ᒧᐊᑲᓐ ᐅᓂᒃᑳᑐᕕᓃᒃ
ᑌᑦᓱᒪᓂᑕᕐᓂᒃ ᓄᓇᓕᐅᓪᓗ ᐅᓂᒃᑲᐅᓯᖏᓐᓂᒃ. ᐅᓐᓄᖓᓂ ᑭᖑᓪᓕᐹᒥᒃ ᒪᙯᓐᓂᐅᑉ,
ᐅᒃᑯᐊᕈᓯᕐᒥᒃ, ᓘᑲᓯ ᐊᒻᒫᒃ ᐃᑦᑐᒃ ᐅᓂᒃᑳᑐᕕᓂᖅ ᑌᑦᓱᒪᓂ ᐃᓄᐃᑦ ᓇᐹᕐᑐᓂᒃ
ᓇᑲᑎᕆᖃᑦᑕᑐᕕᓂᐅᒻᒪᑕ ᑲᖏᕐᓱᐊᓗᑦᔪᐊᑉ ᑰᖓᑕ ᐹᖓᓂ ᕿᔪᓐᓂᒃ ᑰᒃᑯᑦ
ᐊᕐᖃᑎᑦᓯᓱᑎᒃ, ᓄᓇᓕᒻᒧᑦ ᑎᑭᐅᑎᑦᓱᒍ, ᑌᑦᓱᒪᓂ ᕿᔪᓕᕆᕕᖃᓚᐅᕐᓯᒪᔪᖅ.
ᓇᑯᕐᒦᒃ ᓵᒧᐃᓕ ᓚᑲᓭ ᐃᓄᑦᑎᑑᓕᕐᑎᕆᔪᕕᓂᐅᒻᒪᑦ.

ᐃᓕᓐᓂᐊᓂᖅ ᓄᓇᓕᒻᒥ  ᖃᐅᔨᒪᔪ ᒻ ᒪᕆᓐᓂᒃ

ᒪᙯᑦᑎᓯᔩᑦ ᐃᓚᐅᑦᓯᐊᑐᕕᓃᑦ ᐃᒪᓕᕆᔨᒃᑯᓂ ᑲᑦᓱᙰᑦᑑᓂᖃᑦᓯᐊᓱᑎᒃ
ᐅᑕᕐᕿᐅᖑᓂᖃᕋᑎᒃ ᖃᐅᔨᒪᔭᒥᓂᒃ ᐅᒃᑯᐃᖔᑦᓯᐊᓱᑎᒃ. ᑕᒡᒐᓂ
ᐊᕐᕌᒍᒥ, ᐊᑐᐃᓐᓇᕈᕐᑏᔪᕕᓃᑦ ᐊᓐᓇᐅᒪᒐᓱᐊᕐᓂᒥᒃ ᓱᖃᑦᓯᑎᑦᓯᓱᑎᒃ
ᒪᙯᓐᓇᐅᑎᓪᓗᒍ. ᓘᑲᓯ ᐱᑎᑦᓯᓕᐅᕐᓱᓂ ᖃᑦᔪᓕᐅᕐᓱᓂᓗ
(ᑕᓕᕐᐱᐊᓃᑦᑐᖅ) ᒪᙯᑦᑎᓯᔩᓪᓗ ᐃᓪᓗᓕᐅᕐᓂᒥᒃ ᓇᐹᕐᑑᑉ ᐊᑭᕈᖏᓐᓄᑦ
(ᐊᑖᓃᑦᑐᐃᑦ). ᐃᑯᐊᓚᒥᒃ ᐃᑭᑦᓯᒐᓱᐊᕐᓂᒥᒃ ᑕᑯᓐᓇᑎᑦᓯᓱᑎᓪᓗ
ᓱᕈᔪᑦᑐᐊᓘᑎᓪᓗᒍ.

ᖄᖓᓂ ᐱᑦᓱᓂ ᓴᐅᒥᐊᓂ ᐊᑖᓄᑦ ᑕᓕᕐᐱᐊᓄᑦ: ᐱᑕ, ᒫᓯᐅ, ᔩᒥ, ᓘᑲᓯ,
ᓃᑲᓪᓚ, ᕿᐊᓐᕆ, ᒫᒃ.

ᐃ

ᓐᓂ

ᐊ
ᑎ
ᑦᓯ
ᓂ
ᖅ

ᓱᓯ ᓐᓂᕆᕕᑖ?

ᓄᓇᒥ ᓱᑯᐃᔦᓂᖅ (ᓵᓚᓕᕕᓂᖅ 2018 ᐅᑭᐅᕐᑕᑐᒥ
ᐃᑦᔭᕋᑦᓴᓯᐊᖑᖁᑎᐅᓂᕐᐸᐅᓱᓂ) ᐊᐅᓚᑦᓯᓛᓯᔪᑦ ᐅᑭᐅᒥ ᒪᙯᓐᓂᐅᔪᓂ
ᐊᑑᑎᓛᕐᑐᓂᒃ ᒫᑦᔨ 16-ᒥ 20-ᒧᑦ 2020-ᐅᑎᓪᓗᒍ. ᐱᖓᓲᔪᕐᑐᐃᑦ
ᐃᓅᓱᑦᑐᐃᑦ (15-ᓂᒃ 20-ᒧᑦ ᐅᑭᐅᓖᑦ) ᐃᕗᔨᕕᒻᒥᐅᑦ, ᓴᓪᓗᒥᐅᑦ
ᑲᖏᕐᓱᔪᐊᕐᒥᐅᓗ ᙯᖁᔭᐅᓛᕐᑐᑦ 8-ᓂᒃ 10-ᓄᑦ ᐃᓅᓱᑦᑐᓂᒃ
ᑲᖏᕐᓱᐊᓗᑦᔪᐊᒥᐅᓂᒃ ᐃᓚᐅᒋᐊᕐᑐᓗᑎᒃ ᐅᑭᐅᒥ ᒪᙯᑦᑎᓗᒋᑦ ᐅᖓᕙᒻᒥ
ᓯᕿᓂᐅᑉ ᓄᐃᕕᐊᓂ ᐅᖓᕙᒻᒥ. ᓄᓇᒥ ᒪᙯᓐᓃᑦ ᓱᖃᑦᓯᓂᐅᑎᖏᑦ
ᐱᐅᔫᓛᕐᑐᑦ ᓱᑯᐃᔦᓂᕐᒥᒃ ᖃᐅᔨᓴᕋᑦᓴᓂᒃ ᓄᐊᑦᓯᓗᑎᒃ ᐊᒻᒪᓗ
ᐃᓗᕐᕈᓯᕐᒨᓕᖓᔪᓂᒃ ᓱᖃᑦᓯᑎᑕᐅᓂᖃᕐᓗᑎᑦ. ᓱᑯᐃᔦᓃᑦ
ᑐᖕᖓᕕᒋᓛᕐᑕᖏᑦ ᐃᖃᓗᑉᐲᑦ ᐅᓄᕐᓂᖏᑦ ᐊᒻᒪᓗ ᐅᑭᐅᖑᓕᕐᒪᑦ
ᐊᓂᕐᕋᕆᔭᐅᓲᑦ, ᐸᒥᐅᕐᑑᑦ, ᐊᓂᐅᖅ, ᓯᑯ ᐊᓯᖏᓪᓗ.

Copyright Makivik Corporation

2019 ᖃᐅᔨᓴ ᕐᑕᐅᔪ ᑦ ᓴᓂ ᒃ ᓄᐊᑦᓯᓂᖅ

2019-ᖑᑎᓪᓗᒍ ᓱᑯᐃᔦᓂᖅ ᓄᓇᒥ ᒪᙯᕝᕕᒥ, ᓄᐊᑦᓯᓯᒪᕗᒍᑦ ᐃᒪᕐᓂᒃ
ᖃᐅᔨᓴᕐᑕᐅᔪᑦᓴᓂᒃ ᐃᒪᕐᓂᒃ ᖃᐅᔨᓴᕐᕕᐅᔪᕕᓂᕐᓂ 2018-ᖑᑎᓪᓗᒍ
ᖃᓄᐃᖕᖏᓯᐊᕐᒪᖔᑦ ᑲᒪᒍᑎᐅᓂᐊᕐᑐᓂᒃ ᐱᒋᐊᖕᖓᑕᐅᓯᒪᔪᓂᒃ 2016-
ᖑᑎᓪᓗᒍ (ᓄᓇᖕᖑᐊᖅ ᑕᑯᒋᐊᕐᓗᒍ ᐊᑖᓃᑦᑐᖅ). ᑎᒍᓯᓯᒪᒻᒥᕗᒍᑦ
ᖁᐊᔭᐅᑎᓂᒃ ᖃᐅᔨᓴᕋᑦᓴᕗᓐᓂᒃ ᑰᑉ ᓴᓂᐊᓂ ᓄᓇᓕᐅᓪᓗ ᓴᓂᐊᓂ
ᐱᓯᒪᔪᓂᒃ, ᐊᓂᕐᓂᒥᒃ ᓇᓗᓀᕐᓯᐅᑎᐅᓚᖓᑎᓪᓗᒋᑦ. ᑯᕆᓂᔅ ᐋᓐ
ᒪᒃᒥᓚᓐ (ᒪᓐᑐᔨᐊᓪ ᐃᓕᓐᓂᐊᕕᕐᔪᐊᖓ), ᓱᑯᐃᔦᓂᕐᒥ ᑐᑭᒧᐊᕐᑎᓯᔨᖓ
2019-ᒥ ᒪᙯᓐᓂᒥ, ᐊᐅᓚᑦᓯᓯᒪᔪᖅ ᑕᒪᒃᑯᓂᖓ ᖃᐅᔨᓴᐅᑎᑦᓴᓂᒃ,
ᐃᑲᔪᕐᑕᐅᓱᓂ ᐃᓅᓱᑦᑐᓄᑦ.

ᓄᓇᖕᖑᐊᖅ ᐃᒪᐅᑉ ᖃᓄᐃᓕᖓᓂᖏᓐᓂᒃ ᐃᒥᕐᑕᕕᐅᓲᑦ 2016-ᒥ 2019-ᒧᑦ

ᐃᒪᕐᒥᒃ ᖃᐅᔨᓴᕐᕖᑦ

ᑲᖏᕐᓱᐊᓗᑦᔪᐊᑉ ᑰᖓ

ᖃ
ᐅ
ᔨᓴ

ᕐᓃ
ᑦ

2019 ᖃᐅᔨᓴ ᕐᑕᐅᔪ ᑦ ᓴᓂ ᒃ ᓄᐊᑦᓯᓂᖅ

ᓇᐹᕐᑐᐃᑦ ᕿᔪᖏᕐᑲᑕᖏᑦ ᐃᓗᐊᓃᑦᑐᐃᑦ ᓄᐊᑕᐅᓐᓂᒥᔪᐃᑦ
ᐃᓚᖕᖐᓱᑎᓪᓗ ᕿᔪᓐᓂᒃ ᐊᒥᑦᑐᓂᒃ ᔫᓭ ᔨᕃᖕ-ᓚᔪᐊᒧᑦ (ᑐᕈᐊ-ᕆᕕᐊᕐ
ᐃᓕᓐᓂᐊᕕᕐᔪᐊᖓ ᑯᐯᒃᒥ) ᐃᑲᔪᕐᑕᐅᓱᓂ ᐃᓅᓱᑦᑐᓄᑦ ᒪᙯᑦᑎᓯᔨᓄᓪᓗ. ᓯᐊᕋ
ᐴᓪᑐᒃ (ᓚᕚᓪ ᐃᓕᓐᓂᐊᕕᕐᔪᐊᖓ), ᖃᐅᔨᓴᕋᑦᓴᒥᒃ ᑎᒍᓯᔪᕕᓂᖅ ᐃᖃᓗᑉᐱᒥᒃ
ᓄᓇᓕᐅᑉ ᓴᓂᐊᓂ ᐱᓯᒪᔪᒥᒃ, ᒪᙯᓐᓂᐅᑉ ᓈᓂᖓᓂ, ᐃᑲᔪᕐᑕᐅᓱᓂ ᓃᑲᓪᓚ
ᐋᓇᓈᒧᑦ ᑭᐊᕋᓐ ᐋᓇᓈᒧᓪᓗ.

ᑯᕆ
ᓂᔅ, 

ᑖᓂ
ᐊ

ᐊᒻᒪ
ᓗ ᔭ

ᔅᑕᓐ

ᐃᒥᕐ
ᑕᑑ

ᒃ

ᓯᐊᕋᓗ ᔮᕕᐃᓗᐃᖃᓗᑉᐱᒥᒃᐆᒐᕐᒥᓗ
ᑎᒍᒥᐊᕐᑑᒃ

ᓇᐹᕐᑐᐃᑦ
ᕿᔪᖏᑦᐊᒥᑦᑐᐃᑦ

ᖃ
ᐅ
ᔨᓴ

ᕐᓃ
ᑦ

ᓄᓇᓕᕆᓃᑦ

ᓄᓇᒥ ᒪᙯᓐᓂᐅᔪᓂᒃ, ᑯᓘᐃ ᕗᕐᑌᖕ (ᓄᓇᓕᕆᓂᕐᒥ ᐃᓕᓐᓂᐊᑎ ᒪᓐᑐᔨᐊᓪ
ᐃᓕᓐᓂᐊᕕᕐᔪᐊᖓᓂ) ᒪᕐᕈᕕᑦᓱᓂ ᐃᓕᓐᓂᐊᑎᑦᓯᔪᕕᓂᖅ ᓄᓇᖕᖑᐊᓕᐅᕐᓂᒥᒃ.
ᓄᓇᖕᖑᐊᓕᐅᕐᓃᑦ ᐊᑦᔨᐅᖏᑦᑐᑦ ᓄᓇᖕᖑᐊᒋᔭᐅᓲᓂᑦ ᐃᓅᑉ
ᓄᓇᖕᖑᐊᓕᐅᒍᓯᖓᓂᒃ ᐊᑐᕐᒪᑕ, ᐊᐅᓚᔨᔭᖏᓐᓂᒃ ᐃᑉᐱᓂᐊᒋᔭᖏᓐᓂᓗ.
ᐊᕙᑎᑦᑎᓅᓕᖓᔪᓂᒃ ᓄᐃᑕᑎᑦᓯᒪᑕ. ᐃᒻᒥᒍᑦ ᓄᓇᖕᖑᐊᓕᐅᕐᓱᑕ ᐊᑐᓂ
ᓯᕗᓪᓕᐹᒥ ᑌᒪ ᐃᓘᓐᓇᑕ ᐊᑕᐅᑦᓯᑯᑦ ᓄᓇᖕᖑᐊᓕᐅᓯᒻᒥᓱᑕ (ᖁᓛᓃᓐᓂᓴᖅ
ᐊᑦᔨᖑᐊᖅ), ᑕᑯᑦᓭᑦ ᐃᓚᐅᔪᕕᓃᑦ ᖃᓄᖅ ᓄᓇᒥ ᒪᙯᓐᓇᐅᑎᓪᓗᒍ (ᐃᓅᓱᑦᑐᐃᑦ,
ᒪᙯᑦᑎᓯᔩᑦ, ᐃᓄᒻᒪᕇᑦ ᖃᐅᔨᓴᕐᑏᓗ) ᑕᑯᓐᓇᒍᓯᖃᕐᓂᕕᓂᖏᓐᓂᒃ
ᑲᖏᕐᓱᐊᓗᑦᔪᐊᑉ ᑰᖓᑕ ᐊᕙᑖᓃᑦᑐᓂᒃ, ᒪᙯᕝᕕᒥ ᓄᓇᓕᒻᒥᓗ. ᓄᓇᖕᖑᐊᖅ
ᓄᐃᑕᑎᑦᓯᔪᖅ ᐃᓗᓕᖏᓐᓂᒃ ᑕᑯᑦᓴᐅᔪᕕᓂᕐᓂᒃ (ᐆᑦᑑᑎ. ᐆᒪᔪᐃᑦ, ᓯᓂᑦᑕᕕᒃ,
ᖃᕐᙯᑦ) ᓱᖃᑦᓯᓂᕕᓃᓪᓗ ᒪᙯᓐᓇᐅᑎᓪᓗᒍ (ᐆᑦᑑᑎ. ᐅᒥᐊᕐᑐᓂᖅ,
ᐃᑯᐊᓚᖕᖑᐊᓂᖅ, ᖁᐱᕐᕈᓂᒃ ᓄᐊᑦᓯᓂᖅ, ᐃᖃᓗᓐᓂᐊᓃᑦ).

ᖃ
ᐅ
ᔨᓴ

ᕐᓃ
ᑦ

ᓱᓯ ᓐᓂᕆᕕᑖ?

ᖃᐅᔨᓴᕐᑏᑦ ᒫᓐᓇ ᖃᐅᔨᓴᕐᑐᑦ ᓄᐊᑕᐅᔪᕕᓂᕐᓂᒃ ᐃᒪᓕᕆᔩᑦ ᓄᓇᒥ
ᒪᙯᓐᓂᕕᓂᖏᓐᓂᒃ ᐱᓇᓱᐊᕐᓱᑎᓪᓗ ᓱᑯᐃᔦᓃᑦ ᖃᐅᔨᑎᑦᓯᒍᑎᖏᓐᓂᒃ
ᓄᐃᑕᐅᓛᕐᑐᓂᒃ ᑐᑭᓯᓇᕐᑎᓯᓛᕐᓱᑎᓪᓗ ᓄᓇᓕᒻᒥ ᐅᐱᕐᖔᖅ 2020-ᐅᓕᕐᐸᑦ.
ᓄᓇᓕᒻᒥᐅᓗ ᖃᐅᔨᓴᕐᑏᓗ ᐱᓇᓱᐊᖃᑎᒌᑦᑐᑦ ᐊᖏᖃᑎᒌᑦᓱᑎᒃ ᖃᐅᔨᓴᕐᓱᑎᒃ
ᐊᑐᑦᓯᐊᒪᖔᑕ ᐱᓇᓱᐊᕐᑕᐅᔫᑉ ᐊᑑᑎᒋᐊᓕᖏᑦ ᒪᓕᑦᑕᐅᓯᐊᕋᓗᐊᕐᒪᖔᑕᓗ
ᐱᓇᓱᐊᖃᑎᒌᑦᑐᓄᑦ. ᓱᑯᐃᔦᔩᑦ ᐳᓛᕆᐊᕐᑐᕕᓃᑦ ᓄᓇᓕᒻᒥ ᕕᕗᐊᕆ 2020-
ᐅᑎᓪᓗᒍ ᑲᑎᓯᓂᖃᕐᓱᑎᒃ ᐱᒍᑦᔨᔨᐅᔪᓂᒃ ᐊᒥᓱᓂᒃ ᑎᒥᐅᔪᓂᒃ ᓄᓇᓕᓕᒫᓂ
ᐱᓯᒪᔪᓂᒃ (ᑕᕐᕋᒥ ᑲᕙᒫᐱᒃᑯᑦ, ᑲᑎᕕᒃ ᓄᓇᓕᓕᒫᑦ ᑲᕙᒪᖓ, ᐃᓅᓱᑦᑐᐃᑦ
ᑲᑎᖕᖓᔨᖏᑦ, ᐊᓯᖏᓪᓗ.) ᐸᕐᓇᓯᒪᐅᑎᓂᖃᕐᑎᓗᒍ. ᒪᓕᒐᓕᐊᕕᓂᕐᓂᒃ
ᐊᑐᕐᖁᒍᑦ ᓄᐃᑕᐅᔪᕕᓂᕐᓂ ᐃᓄᐃᑦ ᑕᐱᕇᑦ ᑲᓇᑕᒥ ᐊᒻᒪᓗ ᐃᓄᐃᑦ
ᓄᓇᖃᕐᖄᓯᒪᔪᐃᑦ ᑯᐯᒃᒥ ᐊᒻᒪᓗ ᓛᐸᑐᐊᒥ.

ᖃ
ᐅ
ᔨᓴ

ᕐᓃ
ᑦ

ᐊᖑᑎᑦᓯᐊᖑᑦᓱᓂ ᒪᙯᑦᑎᓯᔨ ᑦ ᓯᐊᖑᑦᓱᓂᓗ

ᐃᓚᑦᔪᒍᓱᒍᒪᕗᒍᑦ ᔮᓱᐊ ᐋᓇᓈᒥᒃ ᐃᓅᒍᓐᓀᑐᕕᓂᖅ 2019-ᖑᑎᓪᓗᒍ. ᔮᓱᐊ
ᐃᓚᐅᖃᑕᐅᖃᑦᑕᓯᒪᔪᖅ ᐃᒪᓕᕆᔩᑦ ᐱᓇᓱᐊᕐᑕᐅᓂᖓᓂ ᐱᒋᐊᕐᓂᖓᓂ ᓱᓕ
2016-ᖑᑎᓪᓗᒍ. ᒪᙯᑦᑎᓯᓯᒪᔪᖅ ᓯᕗᓪᓕᐹᒥ ᔫᓭ ᔨᕃᖕ-ᓚᔪᐊᒥᒃ ᐃᓖᔅ ᕆᐆ-
ᐸᑭᐊᑦᒥᒃ (ᓄᓇᕕᒃ ᒥᕐᖑᐃᓯᕝᕕᖓ) ᔫᓂ 2016-ᖑᑎᓪᓗᒍ, ᕿᒥᕐᕈᑎᑦᓯᓱᓂ
ᐃᓂᕐᕋᓂᕐᑐᓂᒃ, ᒪᙯᕝᕕᐅᒍᓐᓇᑐᓂᒃ, ᐃᓂᐅᔪᓂᓪᓗ ᓱᑯᐃᔭᕐᕕᐅᒍᓐᓇᑐᓂᒃ.
ᐃᓚᐅᓚᐅᕐᓯᒪᔪᖅ ᒪᙯᑦᑎᓯᔨᐅᓂᕐᒥᒃ 2016-ᒥ 2018-ᒥᓪᓗ ᓄᓇᒥ ᒪᙯᓐᓂᐅᔪᓂ.

ᔮᓱᐊ ᖃᐅᔨᒪᔪᒻᒪᕆᐅᓯᒪᔪᖅ ᒪᙯᑦᑎᓯᓂᕐᒥᒃ ᑲᖏᕐᓱᐊᓗᑦᔪᐊᑉ ᑰᖓᓂ,
ᐃᓄᑦᓯᐊᖑᑦᓱᓂ, ᐃᒻᒥᓂᒃ ᐃᑉᐱᒍᓱᑦᓯᐊᓱᓂ, ᐃᑲᔪᕐᓯᑎᐅᑦᓱᓂ.
ᐃᑲᔪᖏᓐᓇᓕᒪᕐᓱᓂ ᐃᒥᕐᑕᓕᕋᑦᑕ ᖃᐅᔨᓴᐅᑎᑦᓴᓂᒃ, ᑭᓇᓕᒫᒥᒃ ᐃᑲᔪᕐᓱᓂ,
ᐃᓕᓐᓂᐊᑎᑦᓯᓱᓂ ᖃᓄᖅ ᐃᓂᕐᕋᒋᐊᒥᒃ ᓇᐅᒃᑰᕆᐊᖃᕐᒪᖔᓪᓗ ᐃᓅᓱᑦᑐᓂᒃ,
ᐅᓂᒃᑳᖃᑦᑕᓱᓂ, ᐃᓅᓱᑦᑐᓂᒃ ᑫᓪᓗᑐᐃᖃᑦᑕᓱᓂ ᑰᒻᒥᒃ ᐃᓕᓐᓂᐊᓂᕐᒥᒃ
ᖁᕝᕙᕆᐊᕆᓯᑎᐅᑦᓱᓂᓗ ᑭᓇᓕᒫᒥᒃ ᐊᕐᓱᕉᓴᓕᑐᐊᕋᑦᑕ.

ᐃᑦᔭᕋᑦᓴᓯᐊᖑᑦᓱᓂ ᐃᓘᓐᓇᕗᓐᓄᑦ. ᐅᒃᑯᐃᓯᓚᐅᕐᓯᒪᔪᖅ 2018-ᖑᑎᓪᓗᒍ
ᐅᖄᑦᓱᓂᓗ ᓲᓱᑦᓴᓂᖅ ᐱᒻᒪᕆᐅᓂᖓᓂᒃ ᐱᓇᓱᐊᖃᑎᒌᓐᓂᒥᓪᓗ.
ᐅᐱᒋᔭᖃᓪᓚᕆᑦᓱᓂ ᖃᐅᔨᒪᔭᕐᒥᓂᒃ ᑭᓇᓕᒫᒧᑦ ᐃᓕᓐᓂᐊᑎᑦᓯᒋᐊᒥᒃ,
ᐃᓕᒍᒣᓐᓇᓱᓂ ᓄᑖᓂᒃ, ᐃᓕᒍᒪᓂᖃᕐᓱᓂᓗ ᓇᐅᓕᒫᓂᒃ ᐃᓄᐃᑦ
ᖃᐅᔨᒪᔭᖏᑎᒍᑦ ᓱᑯᐃᔦᓂᑎᒍᓪᓗ.

ᐯᖕᖑᕆᓛᕐᑕᕗᑦ ᐃᓄᑦᓯᐊᐸᐅᔮᓗᒃ ᒪᙯᑦᑎᓯᔨᑦᓯᐊᖑᑦᓱᓂᓗ. 

ᓇᑯᕐᒥᒪᕆᐊᓗᒃ ᔮᓱᐊ!
ᐃᒪᓕᕆᔨᓐᓂᒃ ᐱᑎᓪᓗᒍ

ᓄ
ᓇ

ᓕ
ᒃ

ᐃᓄ ᒻᒪᕆᓐᓂ ᐊᐱ ᕐ ᓱᓃ ᑦ
ᐃᓚᓄᐊᕋ ᑕᐅᓐᓕᓗ ᔨᓂ ᐋᓇᓈᒧᓪᓗ

ᓯᐊᕋ ᐹᓴ ᐋᓇᓈᒃ (ᓴᐅᒥᐊᓂ) ᐊᒻᒪᓗ ᓲᓯ ᒧᐊᑲᓐ (ᑕᓕᕐᐱᐊᓂ) ᐃᓚᐅᓲᑦ ᓄᓇᒥ
ᒪᙯᓐᓂᐅᔪᓂ 2018 ᐱᒋᐊᕐᓱᒍ. ᖃᐅᔨᒪᔭᒥᓂᒃ ᐊᑑᑎᓲᑦ ᑌᒪᖕᖓᑦ.
ᑐᓴᑎᑦᓯᒍᒪᓚᐅᔪᕗᒍᑦ ᐃᓱᒪᒋᔭᖏᓐᓂᒃ ᐱᓇᓱᐊᕐᑕᐅᔫᑉ ᒥᑦᓵᓄᑦ.

ᐊᐱᕐᓲᑎ: ᓱᓇ ᐊᓕᐊᒋᔭᓯ ᐃᒪᓕᕆᔩᑦ ᓄᓇᒥ ᒪᙯᑦᑎᑕᐅᓂᖏᓐᓂ?

ᑭᐅᑦᔪᑎ: ᐃᓅᓱᑦᑐᓂᒃ ᐃᓕᓐᓂᐊᑎᑦᓯᒋᐊᒥᒃ ᐊᓕᐊᕆᔭᖃᕐᖁᒍᑦ.
ᐊᓕᐊᓇᖃᑦᑕᑐᖅ ᓱᒐᓓᓐᓇᓱᓂ ᒪᙯᕝᕕᒥ ᓱᑯᐃᔦᓂᒃᑯᑦ.

ᐊᐱᕐᓲᑎ: ᓱᓇ ᐱᒻᒪᕆᐅᔪᖁᑎᒋᔭᓯ ᑕᒪᑦᓱᒥᖓ ᐱᓇᓱᐊᕐᑕᐅᔪᒥ?

ᑭᐅᑦᔪᑎ: ᐃᒥᕐᑕᓂᖅ ᖃᐅᔨᓴᐅᑎᐅᒐᔭᕐᑐᓂᒃ, ᐃᓕᓐᓂᐊᓂᖅ ᐃᒪᕐᒥᒃ.
ᐃᓅᓱᑦᑐᖁᑎᕗᓐᓂᒃ ᐃᓕᖁᔨᕗᒍᑦ ᖃᐅᔨᒪᔭᕗᓐᓂᒃ.

ᐊᐱᕐᓲᑎ:ᑖᓐᓇ ᐱᓇᓱᐊᕐᑕᐅᔪᖅ ᓱᕐᕃᓯᒪᕚ ᐃᓅᓱᑦᑐᓂᒃ?

ᑭᐅᑦᔪᑎ: ᐱᒻᒪᕆᐅᕗᖅ ᐃᓕᓐᓂᐊᓃᑦ ᐃᒪᕐᒥᒃ ᖃᐅᔨᒪᒋᐊᖃᕋᑦᑕ
ᐃᒪᕗᑦ ᐱᐅᔫᒻᒪᖔᑕ ᐱᐅᖕᖏᒪᖔᑕᓗ. ᐃᓅᓱᑦᑐᐃᑦ ᑕᒪᓐᓇ
ᐃᓕᒋᐊᖃᕐᒥᔭᖓ.

ᐊᐱᕐᓲᑎ: ᓱᓇᒥᒃ ᓱᕐᕃᓯᒪᔪᖅ ᐱᓇᓱᐊᕐᑕᐅᔪᖅ ᑕᑯᓐᓇᒍᓯᓯᓐᓂᒃ
ᖃᐅᔨᓴᕐᓂᐅᔪᓂᒃ?

ᑭᐅᑦᔪᑎ: ᐊᓕᐊᒋᔭᖃᕐᓯᒪᕗᒍᑦ ᒪᙯᓐᓂᐅᔪᓂᒃ ᐃᓕᓐᓂᐊᓂᕐᒥᓗ
ᖃᐅᔨᒪᖕᖏᑕᕗᓐᓂᒃ ᓱᑯᐃᔦᓂᕐᒥᒃ.

ᐊᐱᕐᓲᑎ: ᓱᓇᒥᒃ ᐊᑑᑎᖁᔨᕋᔭᕐᕿᓯ ᓯᕗᓂᕐᒥ?

ᑭᐅᑦᔪᑎ: ᐱᓇᓱᐊᕐᑕᐅᔪᒥᒃ ᑲᔪᓯᖁᔨᕋᔭᕐᖁᒍᑦ ᐊᕗᖓᓕᒫᖅ,
ᒪᙯᑦᑎᓯᖃᑦᑕᓗᑕ ᐊᓯᖏᓐᓄᑦ ᒪᙯᕝᕕᓄᑦ ᓱᑯᐃᔦᒋᐊᓪᓛᓗᑕᓗ.
ᐃᓕᓐᓂᐊᑎᑦᓯᖃᑦᑕᓗᑕ ᐃᓅᓱᑦᑐᕗᓐᓂᒃ ᖃᐅᔨᒪᔭᕗᓐᓂᒃ.
ᐃᓕᓐᓂᐊᕈᑎᑦᓴᓕᐸᐅᔮᓗᒃ ᐃᓅᓱᑦᑐᓄᑦ.

ᐊᐱ ᕐ ᓲ ᔭ ᕐᓂᖅ ᐃᑦᑐᓛᓂ ᒃ ᐃᓚᒌᓂ ᒃ
ᐃᓚᓄᐊᕋ ᑕᐅᓐᓕᒧᑦ ᔨᓂ ᐋᓇᓈᒧᓪᓗ

ᑭᑎ ᐋᓇᓈᒃ ᐃᑦᑐᓛᒃ (ᐃᒐᔨ), ᕿᐊᓐᕆ ᐃᑦᑐᓛᒃ (ᒪᙯᑦᑎᓯᔨ) ᐃᕐᓂᖓᓗ
(ᐃᓅᓱᑦᑑᓱᓂ ᐃᓚᐅᔪᕕᓂᖅ) ᐃᓚᐅᔪᕕᓃᑦ ᓄᓇᒥ ᒪᙯᑦᑎᑕᐅᓂᖏᓐᓂ 2017-ᒥ
2019-ᒧᑦ. ᖃᐅᔨᒋᐊᓪᓛᒍᒪᓐᓂᖁᒍᑦ ᐊᑑᑎᓯᒪᔭᖏᓐᓂᒃ ᐃᓱᒪᒋᔭᖏᓐᓂᓗ.

ᐊᐱᕐᓲᑎ: ᓱᓇ ᐊᓕᐊᒋᔭᓯ ᐃᒪᓕᕆᔩᑦ ᓄᓇᒥ ᒪᙯᑦᑎᑕᐅᓂᖏᓐᓂ?

ᑭᐅᑦᔪᑎ: ᐃᓅᓱᑦᑐᓂᒃ ᒪᙯᖃᑎᖃᕆᐊᒥᒃ ᐊᓕᐊᒋᔭᖃᕐᖁᒍᑦ. ᐃᓅᓱᑦᑐᐃᑦ
ᑕᑯᓲᑦ ᑕᑯᒐᔭᖕᖏᑕᒥᓂᒃ ᐊᑑᑎᒐᔭᖕᖏᑕᒥᓂᓪᓗ. ᐃᓕᑦᓯᓲᖑᒋᕗᒍᑦ
ᓱᑯᐃᔦᓂᕐᒥᒃ ᐃᒥᕐᑕᓂᒃᑯᑦ ᖃᐅᔨᓴᐅᑎᐅᕋᔭᕐᑐᓂᒃ, ᐃᖃᓗᓐᓂᒃ
ᖃᐅᔨᓴᐅᑎᐅᕋᔭᕐᑐᓂᒃ ᓄᐊᑦᓯᓂᕐᒥᒃ ᐊᓯᖏᓐᓂᓗ. ᒪᙯᖃᑎᖃᓲᖑᑦᓱᑕᓗ
ᐊᒥᓱᓂᒃ ᐃᓄᓐᓂᒃ.

ᐊᐱᕐᓲᑎ: ᓱᓇ ᐱᒻᒪᕆᐅᔪᖁᑎᒋᔭᓯ ᑕᒪᑦᓱᒥᖓ ᐱᓇᓱᐊᕐᑕᐅᔪᒥ?

ᑭᐅᑦᔪᑎ: ᒪᙯᓐᓂᒃ ᓄᓇᒥ ᐱᓇᓱᐊᕈᓯᐅᑉ ᐃᓗᐊᓂ.
ᑮᓇᐅᔭᓕᐅᕈᑎᑦᓯᐊᖑᑦᓱᓂᓗ ᒪᙯᑦᑎᓯᔪᓄᑦ, ᐃᒐᔨᓐᓄᑦ, ᐃᓄᒻᒪᕆᓐᓄᑦ,
ᑐᑭᒧᐊᕐᑎᓯᔪᓄᑦ ᐊᓯᖏᓪᓗ ᐱᓇᓱᐊᓲᑦ ᒪᙯᕝᕕᒥ. ᒪᙯᑦᓱᓂ
ᐊᓕᐊᓇᕐᑐᐸᐅᔮᓗᒃ.

ᐊᐱᕐᓲᑎ:ᑖᓐᓇ ᐱᓇᓱᐊᕐᑕᐅᔪᖅ ᓱᕐᕃᓯᒪᕚ ᐃᓅᓱᑦᑐᓂᒃ?

ᑭᐅᑦᔪᑎ: ᐋᖃ ᓱᕐᕃᓚᕆᑦᑐᖅ, ᐃᓅᓱᑦᑐᓂᒃ ᒪᙯᑦᑎᓯᓲᖑᒻᒪᑕ ᓄᓇᒥ,
ᓄᓇᓕᒻᒦᒍᓐᓀᓚᐅᕐᑐᓱᑎᒃ ᐱᓇᓱᐊᕈᓯᓕᒫᒥ ᓄᓇᒥ ᓱᖃᑦᓯᓱᑎᒃ.
ᐃᓕᓐᓂᐊᓱᑎᓪᓗ ᓱᑯᐃᔦᓂᕐᒥᒃ.

ᐊᐱᕐᓲᑎ: ᐱᓇᓱᐊᕐᑕᐅᔪᖅ ᐊᓯᑦᔨᖃᑦᑕᓯᒪᕙ ᐊᕐᕌᒍᓂᒃ ᐊᒥᓱᓂᒃ?

ᑭᐅᑦᔪᑎ: ᐋᖃ, ᐊᕐᕌᒍᑕᒫᑦ ᓱᒃᑯᓇᕐᑐᐃᑦ ᐊᑦᔨᒌᖕᖏᑐᑦ ᓱᕐᕃᖃᑦᑕᑐᑦ
ᓄᓇᕗᓐᓂ. ᐃᓕᑦᓯᖃᑦᑕᖁᒍᑦ ᓄᓈᓂᒃ ᓱᑯᐃᔦᓂᒃᑯᑦ.

ᐊᐱᕐᓲᑎ: ᓱᓇᒥᒃ ᐊᑑᑎᖁᔨᕋᔭᕐᕿᓯ ᓯᕗᓂᕐᒥ?

ᑭᐅᑦᔪᑎ: ᐱᓇᓱᐊᕐᑕᐅᔪᖅ ᑲᔪᓯᖁᓇᕐᑐᖅ ᐃᓅᓱᑦᑐᐃᑦ
ᒪᙯᑦᑎᑕᐅᓲᖑᒻᒪᑕ ᐃᓕᓐᓂᐊᓱᑎᒃ ᓱᑯᐃᔦᓂᕐᒥᒃ ᐃᓗᕐᕈᓯᕐᒥᓗ.

ᓄᓇᒥ ᓱᑯᐃᔦᓂᖅ ᑕ ᕐᕋᓕᔮᓕᐊᕕᓃᑦ

ᓇᑯᕐᒦᒃ ᐅᑭᐅᕐᑕᑐᒥ ᐃᑦᔭᕋᑦᓴᓯᐊᓂᒃ ᐃᓕᑕᕐᓯᐅᑎ, ᓄᓇᒥ ᓱᑯᐃᔦᓂᖅ
ᓄᐃᑦᓯᓛᕐᑐᑦ ᐱᖓᓱᓂᒃ ᓀᑦᑐᓂᒃ ᑕᕐᕋᓕᔮᓕᐊᕕᓂᕐᓂᒃ. ᓯᕗᓪᓕᐹᖓ
ᓄᐃᑕᑎᑦᓯᔪᖅ ᓱᑯᐃᔦᓂᖅ ᓄᓇᒥ ᒪᙯᕝᕕᒥ ᐊᑑᑎᓯᒪᔭᖏᓐᓂᒃ 2019-ᖑᑎᓪᓗᒍ
ᐅᐱᕐᖔᒥ ᒪᙯᑦᑎᑕᐅᑦᓱᑎᒃ ᑲᖏᕐᓱᐊᓗᑦᔪᐊᑉ ᑰᖓᓂ ᑐᑭᓯᓇᕐᑎᓯᑦᓱᑎᒃ ᓇᑭ
ᐱᓯᒪᒻᒪᖔᑦᑕ ᐱᓇᓱᐊᕐᑕᐅᔪᐃᑦ ᑐᕌᒉᓪᓗ. ᑐᖓᓕᐊ ᑕᕐᕋᓕᔮᓕᐊᕕᓂᖅ
ᑐᖕᖓᕕᖃᕐᑎᓗᒍ ᓯᕗᓪᓕᐹᒥ ᐅᑭᐅᒥ ᓱᑯᐃᔦᓃᑦ ᓄᓇᒥ ᒪᙯᑦᑎᑕᐅᓂᖏᑦ ᒫᑦᔨ
2020-ᐅᓕᕐᐸᑦ. ᑭᖑᓪᓕᐹᖓ ᑕᕐᕋᓕᔮᓕᐊᕆᔭᐅᒍᒫᕐᑐᖅ ᐃᒪᕐᐱᒥ ᓱᑯᐃᔦᓃᑦ ᓄᓇᒥ
ᒪᙯᑦᑎᑕᐅᖏᓐᓂ.

ᓇ
ᓃ
ᓐᓂ

ᒥ
ᓂ
ᑐ
ᓴ
ᐅ
ᒪ
ᔭ
ᐅ
ᑎ
ᒐ
ᓱ
ᐊ
ᕐᓂ

ᖅ



O
U

TR
E

A
C

H

2 5

ᓵᒧᐃᓕ ᓚᑲᓭ
ᑕᕐᕋᓕᔭᓕᐅᕐᑎ ᓯᕗᓪᓕᐹᖓᓂᓀᑦᑐᒥ ᑕᕐᕋᓕᔮᓕᐅᕐᑐᕕᓂᖅ.

ᓵᒧᐃᓕ ᑲᖏᕐᓱᐊᓗᑦᔪᐊᒥ ᐱᕈᕐᓴᓯᒪᔪᖅ ᐃᓅᓕᕐᖃᒥᐅᑦᓱᓂ. ᐱᔭᕇᕋᒥ ᐳᕐᑐᓂᕐᓴᒥ
ᐃᓕᓐᓂᐊᕕᒻᒥ, ᖃᓪᓗᓈᑦ ᓄᓇᖓᓐᓅᑐᕕᓂᖅ ᐃᓕᓐᓂᐊᕆᐊᓪᓛᓂᕐᒧᑦ.
ᑕᕐᕋᓕᔮᓕᐅᕐᑎᐅᒍᒪᔪᕕᓂᖅ ᐅᑭᐅᑭᑦᑑᓱᓂ, ᑐᑭᑖᕐᑐᕕᓂᖅ ᐃᓕᓐᓂᐊᒍᒪᓂᕐᒥᓂ
ᑕᕐᕋᓕᔮᓕᐅᕐᓂᒥᒃ. ᒪᕐᕉᒃ ᐊᕐᕌᒎᒃ ᓈᒻᒪᓃᒃ ᐱᓇᓱᐊᖃᑦᑕᓱᓂ ᐊᑦᔨᒌᖕᖏᑐᓂᒃ
ᑕᕐᕋᓕᔮᓕᐅᕐᕕᓂ ᑎᒥᐅᔪᓂᒃ ᖃᓪᓗᓈ ᓄᓇᖓᓂ ᑕᕐᕋᒧᑦ ᐅᑎᕐᑐᕕᓂᖅ
ᐃᓕᑦᓯᒪᔭᒥᓂᒃ ᐊᑑᑎᒋᐊᕐᑐᓱᓂ.

ᑰᑦᔪᐊᒥᐅᖑᓕᕐᑐᖅ, ᐱᓇᓱᕝᕕᖃᕐᓱᓂ ᑐᒦᑦ ᒦᑎᐊᑯᓂ 4-ᓂᒃ ᐊᕐᕌᒎᓕᕐᑐᓂᒃ,
ᐱᓇᓱᐊᕐᓯᒪᔪᖅ ᖃᓄᑐᐃᓐᓇᖅ ᓄᓇᕕᒻᒥ. ᑲᖏᕐᓱᐊᓗᑦᔪᐊᖅ, ᐊᓂᕐᕋᕆᑦᓱᓂᐅᒃ,
ᐅᑎᕐᕕᒋᓲᖓ. ᐃᒪᓕᕆᔩᑦ ᐊᐱᕐᓱᑎᓪᓗᒋᑦ ᑕᕐᕋᓕᔮᓕᐅᒍᓐᓇᒪᖔᑦ ᓀᑦᑐᒥᒃ
ᐱᓇᓱᐊᕐᑕᐅᔪᒥ ᑲᖏᕐᓱᐊᓗᑦᔪᐊᑉ ᑰᖓᓅᓕᖓᔪᒥᒃ ᐊᖏᑦᓴᐅᑎᒋᓚᐅᕐᓯᒪᔪᖅ.

"ᐊᓕᐊᓱᑦᓯᒪᕗᖓ ᐊᓂᕐᕋᓚᐅᕐᑐᒍᓐᓇᕆᐊᒐᓂᒃ ᑰᑉ ᐹᖓᓄᑦ ᐅᖓᑖᓄᐊᓗᒃ
ᐅᐸᓚᐅᕐᓯᒪᖕᖏᑕᕋᓅᕆᐊᒥᒃ. ᒪᙯᓐᓂᕆᓯᒪᔭᕗᑦ 7-ᓂᒃ ᐅᓪᓗᓂᒃ
ᐳᐃᒍᓚᐅᕐᓯᒪᓂᐊᖕᖏᑕᕋ! ᐃᓱᒣᓐᓇᒃ ᐅᐱᒪᕗᖓ ᖃᐅᔨᓴᕈᑕᐅᓲᓂᒃ ᑰᑉ ᒥᑦᓵᓄᑦ.
ᖁᕕᐊᓱᐊᕐᓯᒪᕗᖓ ᐊᑦᔨᓕᐅᕆᒋᐊᒥᒃ ᐃᓂᖏᓐᓂ ᖃᓄᐃᑦᑐᑐᐃᓐᓇᓂᓪᓗ
ᓱᖃᑦᓯᓂᐅᔪᓂᒃ. ᐅᐱᒍᓱᒃᑯᖓ ᐃᓚᐅᖃᑕᐅᔪᕕᓂᐅᒋᐊᒥᒃ ᐃᒪᓕᕆᔨᕐᓂᒃ!"

2019 ᐃᓄᐃᑦ ᖃᐅᔨᓴᕐᓂᓄᑦ ᑲᑎᒪᓂᕐᔪᐊᖓ (ᒪᓐᑐᔨᐊᓪ)

ᒪᕐᕉᒃ ᐃᓅᓱᑦᑐᓄᑦ ᑲᑎᖕᖓᔩᒃ (ᐃᓚᓄᐊᕋ ᑕᐅᓐᓕ ᐊᒻᒪᓗ ᔨᓂ ᐋᓇᓈᒃ), ᒪᕐᕉᒃ
ᐃᓅᓱᑦᑑᒃ (ᔮᔅᓕᓐ ᐃᑦᑐᒃ ᐊᒻᒪᓗ ᔮᔅᑕᓐ ᐋᓯᕙᒃ) ᐊᒻᒪᓗ ᑲᑎᕕᒃ ᓄᓇᓕᓕᒫᑦ
ᑲᕙᒪᖓᑦᑕ ᑭᒡᒐᑐᕐᑎᖓ (ᕿᐊᓪᑕ ᓯᓅᐹᓪ), ᒪᓐᑐᔨᐊᓪ-ᓕᐊᕐᑐᕕᓃᑦ,
ᐃᓚᐅᖃᑕᐅᑎᓪᓗᒋᑦ ᖃᐅᔨᓴᕐᑏᑦ ᐱᓇᓱᐊᕐᑕᐅᔪᒥ (ᔨᓐᕕᐊᕝ ᑐᐳᐊ, ᑯᕆᓂᔅ ᐋᓐ
ᒪᒃᒥᓚᓐ, ᔫᓭ ᔨᕃᖕ-ᓚᔪᐊ ᐊᒻᒪᓗ ᒪᕐ ᐊᒥᐆᑦ), ᓄᓇᒥ ᓱᑯᐃᔦᓂᖅ ᒪᙯᓐᓂᖅ
ᐱᓇᓱᐊᕐᑕᐅᓂᖓᑕ ᒥᑦᓵᓄᑦ ᐅᓂᒃᑳᑐᕕᓃᑦ ᐊᑑᑎᖃᑦᑕᓯᒪᔭᒥᓂᒃ ᐃᓚᐅᓂᒃᑯᑦ
ᓄᓇᒥ ᓱᑯᐃᔦᓂᕐᒥᒃ ᑐᓵᔭᐅᑦᓱᑎᒃ 2019 ᐃᓄᐃᑦ ᖃᐅᔨᓴᕐᓂᓄᑦ ᑲᑎᒪᓂᕐᔪᐊᖃᕐᑎᓗᒍ.

ᐊᑦᔨᖑᐊᖅ ᐃᓚᐅᑎᓪᓗᒍ ᐋᔫ
ᐱᑕ, ᐃᖕᖏᑎ, ᐱᖁᔭᓕᕆᔨ
ᐊᒻᒪᓗ ᓄᓇᕘᒻᒥ
ᐱᖁᔭᓕᕆᔭᐅᖁᔭᕐᓂᒃ ᐅᖄᔨ

ᐃᓚᖏᑦ ᓄᓇᒥ ᓱᑯᐃᔦᓃᑦ
ᐱᓇᓱᐊᕐᑎᖏᑦ
ᑕᑯᑦᓴᐅᑎᑦᓯᔪᑦ

ᐃᓚᖏᑦ ᐃᓚᐅᔪᐃᑦ ᐊᐱᕐᓲᔭᕐᑕᐅᔪᕕᓂᑦ Radio-
Canada-ᒃᑯᓄᑦ ᓱᑯᐃᔦᓂᕐᒨᓕᖓᔪᖅ ᑕᕐᕋᓕᔮᓕᐅᕐᕕᖓ
Les Années Lumière. ᓈᓇᓯ ᐃᑦᑐᒃ
ᒍᐃᒍᐃᑎᑑᓕᕐᑎᕆᔨᐅᑦᓱᓂ ᐃᓄᑦᑎᑑᓕᕐᑎᕆᔨᐅᑦᓱᓂᓗ
ᓄᐃᑕᑎᑦᓯᓂᖃᕐᑎᓗᒍ ᐊᐱᕐᓲᔭᕐᓂᖃᓕᕐᒪᓗ.

ᐃᒪᓕᕆᔩᑦ ᐊ ᒻ ᒪᓗ ᓄᓇᒥ ᓱᑯᐃᔦᓂᖅ
ᑐᓴᐅᒪᖃᑎᒌᒐᓱᐊ ᕐᓂᖅ 2 0 1 9 -ᒥ

• Article in the SEPAQ Bulletin de conservation 2019
• Oral presentation in Quebec City at OHM Nunavik annual

conference on February 11th 2019
• Oral presentation in Kangiqsualujjuaq at Parnasimautik

conference in March 2019
• Article in Above and Beyond Magazine in March 2019
• Oral presentation in Kuujjuaq at Nunavik Mining Workshop on

April 30th 2019
• Oral presentation in Austria (EGU conference) in April 2019
• Interview at the Radio Program Espaces Autochtones en direct:

Les Changements climatiques en Arctique (CBC/Radio-Canada)
on May 24th 2019

• Short movie in Kangiqsualujjuaq (CEN) on July 12th 2019
• Round Table in Montreal (Inuit Studies conference) on October

3th 2019
• Interview at the Radio Science Program Les Années Lumière

(CBC/Radio-Canada) on October 6th 2019
• Oral presentation in Toronto at SETAC conference on November

5th 2019
• Short movie and oral presentation in Halifax at ArcticNet ASM

on December 5th 2019

ᐃᓅᓱᑦᑐᐃᑦ ᐱᐊᕃᓪᓗ
ᑦᔮᔅᓚᓐ ᐃᑦᑐᒃ
ᔭᔅᑕᓐ ᐋᓯᕙᒃ
ᑭᐊᕋᓐ ᐋᓇᓈᒃ
ᓗᐃᓴ ᐃᑦᑐᒃ
ᓘᓯ ᐹᕋᓐ

ᑌᓗ ᐃᑦᑐᓛᒃ
ᕚᓗᕆ ᐹᕋᓐ
ᕚᓕ-ᓄᐊ ᐋᓇᓈᒃ
ᒍᐃᓂ ᐋᓇᓈᒃ

ᒪᓕᓐᑕ ᐋᓇᓈᒃ
ᒫᑕ ᑕᕐᕿᐊᐱᒃ
ᓄᐃᐊᓪ ᑕᕐᕿᐊᐱᒃ
ᐸᔅᑳᓪ ᐋᓇᓈᒃ
ᑖᓂᐊ ᒧᐊᑲᓐ

ᐃᓄᒻᒪᕇᑦ
ᓯᐊᕋ ᐹᓴ ᐋᓇᓈᒃ
ᓲᓯ ᒧᐊᑲᓐ
ᓘᑲᓯ ᐊᒻᒫᒃ ᐃᑦᑐᒃ

ᒪᙯᑦᑎᓯᔩᑦ
ᕿᐊᓐᕆ ᐃᑦᑐᓛᒃ
ᔩᒥ ᔭᕌᕉᓯ
ᒫᒃ ᐋ ᐋᓇᓈᒃ
ᒫᓯᐅ ᐃᑦᑐᒃ
ᓃᑲᓪᓚ ᐋᓇᓈᒃ
ᐱᑕ ᐋᓇᓈᒃ

ᐃᑲᔪᕐᑎ
ᓯᐊᕋ ᓵᓚᑎ ᐋᓇᓈᒃ

ᐃᒐᔩᑦ
ᐄᒪᓕ ᐃᒪᕐᓚᒃ
ᑭᑎ ᐋᓇᓈᒃ ᐃᑦᑐᓛᒃ

ᓄᓇᓕᒻᒥ ᑐᑭᒧᐊᕐᑎᓯᔩᑦ
ᐊᓃᑕ ᐋᓇᓈᒃ
ᓲᓯ ᐋᓇᓈᒃ

2 0 1 9  ᓄᓇᒥ ᒪᙯᓐᓃᒥ ᐃᓚᐅᔪᕕᓂᑦ

ᐅᒥᐊᕐᑐᑏᑦ ᐃᑲᔪᕐᑎᖏᓪᓗ ᐅᑎᑦᔭᕆᐊᕐᓱᑎᒃ

ᐃᓓᑦᔭ ᐹᕋᓐ
ᕕᓕᒃᔅ ᓭᓐᑐᐯ
ᔮᒃ ᐋᓇᓈᒃ
ᔦᑯ ᐊᕐᓇᑐᒃ
ᔫᑎ ᐊᓚᑯ
ᑭᐊᓂ ᐊᕐᓇᑐᒃ
ᒣᑯ ᐋᓇᓈᒃ

ᓵᒥ ᐊᕐᓇᑐᐃᓐᓇᖅ
ᓯᐊᓕ ᐋᓇᖃᑕᒃ
ᓯᑖᓐᓕ ᓵᒻ ᐋᓇᓈᒃ
ᑎᒧᑎ ᐹᕋᓐ
ᒍᐃᓕᐊᒥ ᐋᓇᓈᒃ
ᒍᐃᓕ ᐊᕐᓇᑐᒃ

ᐋᑕᒥ ᐋᓪᐳᑦ ᐋᓇᓈᒃ
ᐋᓕᕙ ᐋᓇᓈᒃ
ᐳᕆᐊᓐᑕ ᓭᓐᑐᐯ
ᐳᕆᐊᓐᑕᓐ ᓚᕈᔅ
ᓵᓕ ᐋᓇᓈᒃ
ᑖᓂ ᑖᓂᐊᓪ ᐋᓇᓈᒃ
ᑏᕕ ᑖᓂ ᐋᓇᓈᒃ

2 0 1 9 ᓄᓇᒥ ᒪᙯᓐᓃᒥ ᐃᓚᐅᔪᕕᓂᑦ

ᔮᕕᐃ ᑕᓓᕐ
ᐃᖃᓗᓕᕆᔨ

ᑯᕆᓂᔅ ᐊ. ᒪᒃᒥᓚᓐ
ᓄᓇᓕᕆᔨ ᑐᑭᒧᐊᕐᑐᓴᓕᐅᕐᑎᓂ
ᑲᑎᖕᖓᔨ

ᔨᓂᕕᐊᕝ ᑐᐳᐊ
ᓄᓇᓕᕆᔨ 
ᑐᑭᒧᐊᕐᑐᓴᓕᐅᕐᑎᓂ ᑲᑎᖕᖓᔨ

ᐱᓇᓱᐊᖃᑎᒌ ᑦᑐ ᑦ  2019

ᓕᓐ ᒣᒃ
ᐊᕙᑎᓕᕆᓂᕐᒥᒃ ᐃᓕᓐᓂᐊᑎ
ᓄᓇᕗᒻᒥ ᓯᓚᑦᑐᓴᕐᕕᒃ, ᐃᖃᓗᐃᑦ

ᔫᓰ ᔨᕃᖕ-ᓚᔪᐊ
ᓄᓇᓕᕆᔨ, ᐱᓇᓱᐊᕐᑕᐅᔪᒥ 
ᐊᖓᔪᕐᖄᖅ ᐊᒻᒪᓗ 
ᑐᑭᒧᐊᕐᑐᓴᓕᐅᕐᑎᓂ ᑲᑎᖕᖓᔨ

ᐃᓚᓄᐊᕋ ᑕᐅᓐᓕ
ᐱᓇᓱᐊᕐᑕᐅᔪᒥ ᐊᐅᓚᑦᓯᔨ

ᔨᓂ ᐋᓇᓈᒃ ᔅᑑᕋᑦ
ᐱᓇᓱᐊᕐᑕᐅᔪᒥ ᐊᐅᓚᑦᓯᔨ

ᓵᒧᐃᓕ ᓚᑲᓭ
ᑕᕐᕋᓕᔮᓕᐅᕐᑎ

ᓲᓯ ᐋᓇᓈᒃ
ᐃᓅᓱᑦᑐᓂᒃ ᑐᑭᒧᐊᕐᑎᓯᔨ

ᓯᐊᕋ ᐴᓪᑐᒃ
ᐃᖃᓗᓕᕆᔨ

ᐊᓃᑕ ᐋᓇᓈᒃ
ᐃᓅᓱᑦᑐᓂ ᑐᑭᒧᐊᕐᑎᓯᔨ

ᑯᓘᐃ ᕗᕐᑌᖕ
ᓄᓇᖕᖑᐊᓕᕆᓂᕐᒥ ᐃᓕᓐᓂᐊᑎ

ᐃᓕᓐᓂᐊᑎᑦᓯᔩ ᑦ

ᔮᖕ-ᓯᐸᔅᑎᐊᖕ ᒧᐊ
ᐃᖃᓗᓕᕆᔨ
ᓚᕚᓪ ᐃᓕᓐᓂᐊᕕᕐᔪᐊᖓ

ᔭᓐ ᕗᕌᓐᓴᓐ
ᓄᓇᖕᖑᐊᑐᓕᐅᕐᑎ
ᒪᑦᑐᔨᐊᓪ 
ᐃᓕᓐᓂᐊᕕᕐᔪᐊᖓ

ᔮᖕ-ᐱᐊᕐ ᑐᑎᔫ
ᓄᓇᖕᖑᐊᓕᐅᕐᑎ
ᑯᕈᓅᐳᓪ-ᐋᓪᑉᔅ 
ᐃᓕᓐᓂᐊᕕᕐᔪᐊᖓ

ᑐᐊᕋ ᒪ. ᖂᒪᓐ
ᐃᓄᓐᓄᑦ ᓱᕐᕋᑕᐅᒪᔪᓂ 
ᓄᓇᒥ ᑲᒪᔨ
ᒪᓐᑐᔨᐊᓪ 
ᐃᓕᓐᓂᐊᕕᕐᔪᐊᖓ

ᐃᐊᔅᑐ ᓕᕕᐊᔅᒃ
ᐱᕈᕐᑐᓕᕆᔨ 
ᑯᐯᒃ ᐃᓕᓐᓂᐊᕕᕐᔪᐊᖓᓂ 
ᑐᕈᐊ-ᕆᕕᐊᕐ

ᒪᕐ ᐊᒥᐅ
ᓄᓇᒥ ᓱᒃᑯᓇᕐᑐᓂᒃ ᑲᒪᔨ
ᒪᓐᑐᔨᐊᓪ ᐃᓕᓐᓂᐊᕕᕐᔪᐊᖓ

ᑮᓇᐅᔭᖃᕐᑎᑕᐅᓂᖅ ᓇᑯ ᕐᒦᒍᑏᓪᓗ ᓴᐳ ᒻᒥᔪᓂᒃ

ᓇᑯᕐᒦᒍᒪᕗᒍᑦ ᐅᑭᐅᕐᑕᑐᒥ ᖃᐅᔨᒪᔭᐅᔪᐃᑦ ᑲᓇᑕᒥ, ᓄᓇᖃᕐᖃᓯᒪᔪᐃᑦ ᑕᕐᕋᒥᐅᓪᓗ

ᐊᖓᔪᕐᖃᐅᕕᖏᑦ ᑲᓇᑕᒥ (CIRNAC) - ᓄᓇᖃᕐᖄᓯᒪᔪᒥ ᓄᓇᓕᓐᓂ ᓯᓚᐅᑉ

ᐊᓯᑦᔨᕙᓪᓕᐊᓂᖓ, ᑕᕐᕋᒥ ᐃᑦᔭᕋᑦᓴᓯᐊᑦ ᐃᓕᑕᕆᔭᐅᓂᖓ, ᐅᑭᐅᖅᑕᖅᑐᒥᒃ

ᑐᑭᓯᓂᐊᖃᑎᒌᑦ, ᐃᓄᓐᓄᑦ ᐸᕐᓇᓯᒪᐅᑏᑦ, ᒪᑭᕕᒃ, ᑲᖏᕐᓱᐊᓗᑦᔪᐊᒥ ᐃᓅᓱᑦᑐᓂᒃ

ᑲᑎᒪᔨᖏᑦ, ᑕᕐᕋᒥ ᓱᑯᐃᔭᒋᐅᕐᓴᑎᑦᓯᔩᑦ, ᑕᕐᕋᒥ ᐃᓕᓴᕐᕖᑦ (CEN), ᕿᓂᕐᑎᒃ ᓄᓇᒥ

ᑲᑐᑦᔨᖃᑎᒌᓐᓂᖓ, ᓄᓇᕕᒻᒥ ᒥᕐᖑᐃᓯᕝᕕᑦ ᐊᒻᒪᓗ ᐃᓄᐃᑦ ᖃᖓᑦᑕᔫᖏᑦ

ᐃᑲᔪᕐᓯᒪᓚᐅᕐᒪᑕ ᑮᓇᐅᔭᑎᒍᑦ ᓴᐳᒻᒥᓱᑎᓪᓗ.

ᓇᑯᕐᒦᒪᕆᐊᓗᒃ

ᐱᓇᓱᐊᖃᑎᒌᑦᑐᓄᑦ ᑲᑎᖕᖓᔩᑦ ᓯᑕᒣᑦ, ᐃᓅᓱᑦᑐᐃᑦ ᑲᑎᖕᖓᔨᖏᑦ, ᖃᐅᔨᓴᕐᑏᑦ,

ᐃᓕᓐᓂᐊᑏᓪᓗ), ᓇᑯᕐᒦᒃ ᑲᖏᕐᓱᐊᓗᑦᔪᐊᒥᐅᑦ ᐃᓚᐅᑦᓯᐊᓂᓯᓐᓄᑦ ᑕᒪᑦᓱᒧᖓ

ᐱᓇᓱᐊᕐᑕᐅᔪᒧᑦ ᑐᖕᖓᓱᑦᑎᓯᓐᓄᓗ ᖃᐅᔨᓴᕐᑎᕗᓐᓂᒃ 2015 ᐱᒋᐊᓕᕐᓂᒪᑦ.

ᐱᓇᓱᐊᖃᑎᒌᓃᑦ ᑲᔪᓯᑎᑕᐅᑦᓯᐊᑐᕕᓂᖅ ᓴᐳᒻᒥᓂᓯᓐᓄᑦ ᐃᓚᐅᑦᓯᐊᓂᓯᓐᓄᓗ.

ᐅᐱᒍᓱᑦᑕ ᐊᓂᒎᑎᓯᒪᔭᕗᓐᓂᒃ ᐊᑕᐅᑦᓯᑯᑦ ᐊᕐᕌᒍᐃᑦ 5 ᐃᓗᐊᓂ.

ᓇᑯᕐᒦᑕᐅᖅ ᑲᖏᕐᓱᐊᓗᑦᔪᐊᑉ ᑕᕐᕋᒥ ᑲᕙᒫᐱᖏᓐᓄᑦ ᐊᒻᒪᓗ ᓄᓇᕕᒻᒥ

ᒥᕐᖑᐃᓯᕝᕕᑯᑦ. ᓇᑯᕐᒦᒃ ᐱᖁᑎᓂᒃ ᐊᑐᐃᓐᓇᐅᑎᑦᓯᓂᓯᓐᓄᑦ, ᑮᓇᐅᔭᖃᕐᑎᓯᓂᒃᑯᑦ

ᐊᒻᒪᓗ ᐃᓄᐃᑦ ᐊᑐᕋᑦᓴᖏᓐᓄᑦ ᓂᖏᕐᑎᓯᒍᑎᐅᔪᓂᒃ ᐱᓇᓱᐊᕋᑦᓴᒧᑦ.

ᐅᖄᕕᖃᕐᓂᖅ

ᐅᖃᐅᓯᑦᓴᖃᒍᕕᑦ ᐊᐱᕐᓲᑎᑦᓴᖃᕈᕕᓪᓘᓃᑦ ᑕᒪᑦᓱᒪ ᖃᐅᔨᑎᑦᓯᒍᑎᐅᑉ
ᒥᑦᓵᓄᑦ, ᐃᒪᓕᕆᔩᑦ ᐱᓇᓱᐊᕐᓂᖏᓐᓂᒃ, ᐅᕝᕙᓘᓐᓃᑦ ᓄᓇᒥ ᓱᑯᐃᔦᓂᕐᒥᒃ,
ᐅᖄᕕᖃᕋᓱᐊᕆᑦ ᖃᕆᑕᐅᔭᒃᑯᑦ ᐊᓪᓚᓗᑎᑦ ᐅᕝᕙᓘᓐᓃᑦ ᖃᕆᑕᐅᔭᒃᑯᑦ
ᑕᑯᒋᐊᕐᓗᑎᑦ.

ᐃᓚᓄᐊᕋ ᑕᐅᓐᓕ, ᐱᓇᓱᐊᕐᑕᐅᔪᒥ ᐊᐅᓚᑦᓯᔨ
ᖃᕆᑕᐅᔭᒃᑯᑦ ᐊᓪᓚᕕᖓ: eleonoratownley@hotmail.com; 

ᐅᖄᓚᐅᑎᖓ: 819 337-5344

ᔨᓂ ᐋᓇᓈᒃ ᔅᑑᕋᑦ, ᐱᓇᓱᐊᕐᑕᐅᔪᒥ ᐊᐅᓚᑦᓯᔨ
ᖃᕆᑕᐅᔭᒃᑯᑦ ᐊᓪᓚᕕᖓ: jeannieannanack@hotmail.com

ᐅᖄᓚᐅᑎᖓ: 819 337-5577

ᔫᓰ ᔨᕃᖕ-ᓚᔪᐊ, ᐱᓇᓱᐊᕐᑕᐅᔪᒥ ᐊᖓᔪᕐᖄᖅ
ᖃᕆᑕᐅᔭᒃᑯᑦ ᐊᓪᓚᕕᖓ: jose.gerin-lajoie@uqtr.ca

ᐅᖄᓚᐅᑎᖓ: 819 376-5011 ext 3369

ᑐᑭᓯᒋᐊᑦᓯᐊᕈᒪᒍᕕᑦ ᐃᒪᓕᕆᔨᓅᓕᖓᔪᓂᒃ:
www . I m a l i r i j i i t . w e e b l y . c o m

ᑐᑭᓯᒋᐊᑦᓯᐊᕈᒪᒍᕕᑦ ᓄᓇᒥ ᓱᑯᐃᔦᓂᕐᒨᓕᖓᔪᓂᒃ:
www . n u n a m i s u k u i j a i n i q . w e e b l y . c o m

